
Г1АЛГ1АЙ  РЕСПУБЛИКА

ЗАКОН

Г1алг1ай Республика Халкъа Гуллама  хоржарамий
  комиссей  система   хьакъехьа 


Т1аийцад

   
Г1алг1ай Республика

   
Халкъа Гуллама                                 
             2016 шера 24 марте  
Укх  законо белгалъю  Г1алг1ай Республикерча хоржамий комиссей система,  статус, в1ашаг1ъйохкара  арг1а, Г1алг1ай Республика  Хоржамий  комиссен, муниципальни образованей, окружной, доазон, доакъошкарча  хоржамий  комиссей компетенции  полномочеши.
Корта 1. Юкъара  положенеш
Статья 1. Хоржамий  комиссей  къахьегама  бокъон  к1ийле
Г1алг1ай Республика Хоржамий комиссен, муниципальни  образованей, окружной, доазон, доакъошкарча  хоржамий  комиссей система,  статус, в1ашаг1ъйохкара арг1а компетенции полномочеши д1аоттаю «Российски Федераце гражданий хоржамий  бокъонии референдуме дакъа лацара  бокъонии керттерча гарантейх  долча» 2002 шера 12 июнерча №67-ФЗ йолча Федеральни законаца (д1ахо – Федеральни закон),  кхыдолча  федеральни  законашца, Г1алг1ай Республика  Конституцеца, укх  Законаца, Г1алг1ай Республика кхыдолча законашца, муниципальни образованей  уставашца.
Статья 2. Хоржамий  комиссей  статуси  системеи

1.  Г1алг1ай     Республике    къахьегаш   я   1обелгалъяь   хоржамий 
 комиссеш: 
Г1алг1ай Республика  Хоржамий  комисси;

муниципальни района, городской округа, городской а юрта  населеней хоржамий комиссеш (д1ахо - муниципальни образованей хоржамий  комиссеш);
окружной  хоржамий комиссеш; 

доазон (районий, городской) комиссеш;

даькът1ара  комиссеш.
2. Арг1а  йола  референдумаш  д1ахьоча  хана Г1алг1ай Республика  Хоржамий комисси, муниципальни образованей хоржамий комиссеш, доазон  комиссеш  референдума  комиссей дарже  къахьегаш   хул.
3. Комиссеша кхоачо ю Российски Федераце гражданий  хоржамий  бокъонаши референдуме  дакъа  лацара  бокъои  кхоачашъяра  а  лораяра а, 1алашду  Г1алг1ай Республике  хоржамаши  референдумаши  д1аяхьар.

4. Комиссеш  декхарийла  я  шоай  компетенце  боараме хоржамаш,  референдум   д1ахьоча  юкъа,  законаш  толхадарах  денна  хоамаш   тахка,  цу  хьакъехь  тохкамаш  де,  цу  хьакъехь  хетараш  аьннача  нахага  йоазонца  дола  жоп дала  пхе  денал  т1ехьа  ца  доаккхаш,  бакъда  кхадж  тассале  хьалхарча  денал  т1ехьа  а ца  доаккхаш,  х1аьта  кхадж  тоссача  дийнахьа  е  цул  т1ехьаг1а  цхьа  ди  даьлча,- хьем  боацаш. Нагахьа  санна баьча  хоама  т1а  белгалдаьраш совнаг1а  тохкам бе  безаш хилча  цу  хьакъехь соцам  т1аэц  итт денал  т1ехьа  ца  доаккхаш.  Нагахьа  санна  даьча  хаттарца белгалдаь дале закон толхадар кандидато, хоржамий обьединене,  референдум  д1аяхьара  инициативни тобано  даь  дале,  цига    кандидатага,  хоржамий  обьединенега,  реферндум  д1аяхьара  инициативни тобанга  е цун уполномоченнии викалашка хьем боацаш хоам д1абе беза йоазув  хьадаларах,  бокъо  я  цун чулоацам  бовзийта.  
5. Комиссей  бокъо я цу  даькъе  укх  статьяй  т1а  белгалдаьча хоам  барца  дувзаденна  а  из  дош  тахкар  дехаш  дош  ала  а  закон  толхадар  дехкаш  бокъо  лораяра  органашка,  кхоачашдара  1аьдала  органашка  хоам  бе  а. Белгалъяь  органаш  декхарийла  я пхи долача  юкъа,  нагахьа  санна  хоам,  хоржамаш  далехьа  пхи ди е к1езигах  ха  йиссача  хана хьаийца  хилча, - кхадж тосса ди  отталехьа  цхьан  денал  т1ехьа  а  ца  доаккхаш, х1аьта  кхадж  тоссача  дийнахьа  е  цул  т1ехьаг1а  цхьа  ди  даьлча,-хьем  боацаш  хоам  д1абе  беза  жоп  д1адийхача  комиссенга  тохкама  чаккхенах. Нагахьа  санна баьча  хоама  т1а  белгалдаьраш совнаг1а  тохкам бе  безаш хилча  цу  хьакъехь соцам  т1аэц  итт денал  т1ехьа  ца  доаккхаш.  

6. Нагахьа  санна   кандидато,  хоржамий  обьединене,  референдум  д1аяхьара  инициативни тобано  Федеральни закон  толхадаь  дале,  комиссен  бокъо  я кандидатага,  хоржамий  обьединенега,  реферндум  д1аяхьара инициативни тобанга законодатеьльство толхадарах  хьалхадккхар ала,  цунах  хоам  харжархошка,  референдума  доакъашхошка  д1абе  д1абе  дуккханешка  хоам  бара  средствашка  г1олла  е  кхыча  тайпара.
7. Комиссеша  кхоачо  ю харжархошка,  референдума  доакъашхошка  хоам  д1абара  кхадж  тассара  ханех  а  цун  арг1ах  а, референдум  д1аяхьара кийчо  ярца  а  д1аярца а, иштта  хоржамаш  д1адахьарца, референдум  д1аяхьара кийчо ярца а д1аяхьарца а, иштта хоржамаш д1адахьарца,  референдум кампани д1аяхьарца, кандидатий спискаш хьалхатеттача  хоржамий  обьединенейх дола  сведенеш  а.
8. Комиссеша хоржамашта а тайп-тайпарча боарамашка йолча  референдумашта  а кийчо яреи д1аяхьареи полномочеш  в1ашаг1тохар  могаду белггалча доазон т1а хоржамаш, референдум д1аяхьар  в1ашт1ехьдоаккхача  комиссен  соцамах, доазон  цхьан  даькъ т1а  хоржамаш  в1ашаг1тохача  комиссен  обращене  к1ийлен  т1а.  Комиссеша хоржамаш,  цхьан боараме йола референдумаш д1аяхьар, в1ашаг1тохар д1ахьу   хоржамаш, референдумаш   в1ашаг1тохача  комиссен   соцамах.  Хоржамий  комиссей тайп-тайпарча боарамах дола хоржамашта кийчо яреи  д1адахьареи   полномочеш  в1ашаг1тохара арг1а  белгалъю,  комиссей  полномочеш  в1ашаг1тохар  белгалдаьча   хоржамий   комиссен  соцамах.

9. Лакхе  латтача комиссеша  шоай  компетенце  боараме  т1аийца  соцамаш  кхоачашде  дезаш  да  лохе  латтача  комиссеша.

10. Комиссено  закона  духьале  еш  е  оттаяьча  компетенце  боарамал  т1ехъйоалаш  т1аийца  соцам  д1абаккха  беза  лакхе  латтача  комиссено  е  судо. Цу моттиге  лакхе  латта  комисси   соцам  т1аэца  бокъо  йолаш  я  деша  оттамах  е ший  соцам д1абаьккхача,   лохе  латтача комиссенга  арг1а  йола  материалаш  д1аяхьийта,  шозлаг1а  дош  тахка  аьнна. Нагахьа  санна лохе  латтача  комиссено дош   шозлаг1а  ца  тохкаш  дуте,  бокъо  я  деша  чулоацамах   оттаме   соцам  т1аэца.
11. Комиссеш кортамукъа  я шоай  компетенце  боараме  паччахьалкхен  1аьдала  органашкара  а   моттигерча  шедоалдара органашкара  а.  
12. Комиссеша шоай  компетенце  боараме  т1аийца  соцамаш, кхыйола  акташ,  федеральни  кхоачашдара  1аьдала  органашта,   Г1алг1ай Республика 1аьдала кхоачашдара органашта, паччахьалкхен учрежеденешта, моттигерча шедоалдара органашта, кандидаташта, хоржамий  обьединенешта, юкъарлен  обьединенешта,  организацешта,  даржашкарча наха, харжархошта, референдума доакъашхошта   кхоачашъе  декхар  даь я. Комиссей  соцамашта  а  кхыйолча  акташта а  паччахьалкхен регистраци  е  езац.

13. Г1алг1ай Республика Хоржамий комиссено, муниципальни  образованей  хоржамий комиссенои  доазон  комиссенои  отчет  д1алу цар  къахьегам д1абахьа, хоржамаши референдумаши д1аяхьа  хьаденнача    арг1а йолча бюджатех пайда эцарах, Российски Федараце законодательствос  оттаяьча  арг1ах.
14. Паччахьалкхен органаш, моттигерча шедоалдара органаш, паччахьалкхени муниципальни учрежеденеш, иштта цар даржера нах  декхаре ба комиссешта шоай полномочеш кхоачашъяра новкъостал де,  масала мах боацаш фусамаш яла, хоржамий документаци, референдума   документаци  чулеладе, из  архиве  д1ачудаллалца  е  леладара  законо  оттаяь  ха чакхъяьннча  из д1адаккхалца,  хьаенна  фусамаш   белгалдаь   документаци  а  лораде,  иштта  мах  боацаш транспортни средстваш, бувзама средстваш,  технически  оборудовани  яла.

15. Российски Федераце Пенсионни Фонда отделене Г1алг1ай Республика Хоржамий комиссене д1алу арг1а йолча муниципальни  образованей  доазонаш  т1а  референдума доакъашхоех  за1апхой  мел  ба  довзийта  сведенеш,  за1ап  хилара  группа белгалъеш, х1ара шера  1  январеи  1  июлеи   бетташка.
16. Федеральни законаца нийса организацеш, уставной (в1ашаг1теха) капитале дакъа (юкъеденар) Российски Федераце, Российски Федераце субъектий а (е) муниципальни образованей, хоржамаш д1адахьарах соцам официально кепатехача (кхайкабаьча) денга 30 процентал совнаг1а дале, цар даржера нах декхарийла ба хоржамий комиссешта шоай полномочеш кхоачашъяра г1о – новкъостал де, цу даькъе транспортни средстваш, бувзама средстваш, технически оборудовани  а    фусамаш а луш.

17. Федеральни законаца нийса, теле - а (е) радиовещане  паччахьалкхен а муниципальни а организацеш а паччахьалкхен а муниципальни а периодически кепайоазон изданей редакцеш а декхарийла я юхаяла, бекхам бе ца безаш хоржамий комиссешта, Федеральни законо, укх Законо, кхыдолча законаша отта ма дарра, хажархошка, референдума  доакъашхошка   комиссей соцамах а кхыдола а хоамаш д1аде эфирни ха яла а кепайоазон моттиг яла а. Цу моттиге белгалъяча теле - а (е) радиовещани еча, периодически кепайоазон изданей редакцешта расходаш меттаоттаяр кхоачашдар д1ахьу цу организацейи редакцейи къахьегама куцашца Федеральни законаца оттаяьча арг1ах. 

18. Федеральни законаца нийса паччахьалкхен органаш, моттигера доал дара органаш, юкъара объединенеш, массе а доалахьен кепе йола организацеш, цу даькъе теле - а (е) радиовещане организацеш, периодически изданей кепайоазон редакцеш, иштта цу белгалъяча органий а организацей а даржера нах декхарийла ба хоржамий комиссешта ца хилча даргдоаца сведенеши материалаши д1аяла, хоржамий комиссеша деннача хаттарашта пхи ди доалача юкъа жоп дала, нагахь санна хаттар  кхадж тосса ди хилале пхиъ а кхы к1езигах а ди диссача деннадале – кхадж тоссача денал хьалхара ди кхачале, нагахь санна кхадж тоссача дийнахьа, е цул т1ехьаг1а цхьа ди даьлча – хьем боацаш. Белгалдаь сведенеши материалаши хоржамий комиссешта д1алу бекхаме а доацаш. 

Статья 3. Хоржамий комиссей доакъошхой   статус

1. Федеральни законаца нийса, хоржамий комиссен дош отта доакъашхой хила йиш яц: 

1) Российске Федераце гражданство йоаца нах, иштта Российски Федераце гражданаш  болаш,  кхыча паччахьалкхен  гражданство  йола  нах;

2) Российски Федераце гражданаш, уж кхетамчу ца хиларах е цхьа даькъа кхетамчу закона низаца ч1оаг1бенна суда соцам болаш бале; 
3) Российске Федераце 18 шу кхачанза бола гражданаш;
4) паччахьалкхен 1аьдала законодательни (представительни) органий, моттигерча доал дара органий депутаташ;
5) хержа даржера нах, иштта моттигерча администрацей кертте латтараш;
6) судхой, прокурораш;

7) арг1а йолча хоржамашка – кандидаташ, цар уполномоченни  викалаш а тешам бенна нах а, кандидаташ, кандидатий спискаш  хьалхатеттача хоржамий обьединеней уполномоченни викалаш а тешам  бенна  нах  а;  

8) арг1а  йолча референдумашка - референдум  д1аяхьара инициативни  тоабан  уполномоченни  викалаш  а  доакъашхой  а;
9) арг1а  йолча  хоржамашка, референдумашка - комиссе дага  бовла бокъо  йола доакъашхой;

10) арг1а  йолча  хоржамашка – кандидатий  истий  а (моарой) а  иштта   кхоаччара  гаргара  нах а, кандидатий  истий  а (моарой)  кхоаччара  гаргара  нах; 

11) кандидатий даржа  амара  к1ала  бола  нах; 
12)  суда  соцамах  комиссе  юкъера  д1абаьха  нах,  иштта комиссей  доакъашхой  шоай  дош  отта  бокъо  йоаяь,  комисси хувцарах (судо комиссено  толхадаьрех  бехк  ца  беш  бита  нах  ца  лаьрх1ача),- суда арг1а йола соцам  законни  низаца  ч1оаг1бенна  пхи  шу доалача  ханачухь;
13) д1адаккханза  е  д1адоаданза   суд  яр  дола  нах, иштта  хоржамехи  референдумехи  дола  законодательство  толхадарах судебни  соцамах  административни  та1азар  даь  нах, - суда  соцам  законни  низаца  ч1оаг1бенна  цхьа    шу доалача  ханачухь.

2. Укх  статьяй  1 даькъа  7, 10, 11 пунктий   положенеш  д1а-хьа  яржац  даькът1арча, доазон а окружной а хоржамий комиссей доакъашхой  хьакъехьа, нагахьа санна кандидат кхыча хоржамий округе г1олла  хьалхатотташ  а  регистраци  яь а вале.

3. Юхьдуххьал  декхаре  веш  амара  к1ала  хилар,  укх  Законе  кхетаду  даржа  даькъера  йола  юкъ-моттигаш, кулгалхочоаи   цун амара к1ала  волча  сагаи юкъе кулгалхочун бокъо яле, 1аьдала,  д1а-хьа  хьожавара  полномочеш яле, вешта аьлча балха д1аэца  а  д1аваккха а, цунна  кхоачашданза дита йиш  йоаца  балха  полномочейх  амараш  дала,  декхараш  оттаде,  совг1ат  дала  а  та1азар  де  а  бокъо  хилар.   
4. Комиссе дош отта доакъашхо  хила  бокъо  яц  цхьан ханачухь  хоржамашка   а  референдуме а  кхыча  комиссен  дош  отта  доакъашхо.

5. Комиссе дош оттача  доакъашхочун  полномочей  ха  чакхъяйоал,  из  юкъевоаг1ача   комиссен  полномочей  ха  йистеяларца  цхьана,  укх Закона 17  статьяй  4  даькъо  белгалъяь  моттиг  ца  лаьрх1ача.
6. Комиссе дош отта доакъашхо декхарех мукъавоалийт ший  полномочей  ханал  хьалха из  д1аийцача  органа  соцамах,  укх  моттиге:
1) нагахьа  санна  комиссен  доакъашхочо ший полномочеш  соцаярах йоазон кепе  заявлени  елча.  Белгалъяь  заявлени  яла  йиш  яц кхадж  тассара  чаккхе, хоржамий,  референдума  чаккхе оттаяра итт ди  диссача  хана,  нагахьа  санна  цу хьакъехьа  оттаме  бахьан  хилар  ца  лаьрх1ача: комиссен доакъашхо ч1оаг1а цамогаш вале, цун а цун  кхоаччарча  гаргарча  наьха  могашал  во  хилча  а;

2) укх статьяй 1, 4 доакъоша белгалъяь к1ийленаш гучаяьлар комиссе доакъошхочун полномочеш ханна соцаяр ца лаьрх1ача укх стьатьяй 7 даькъо белгал ма дарра, иштта укх стьатьяй 1 даькъа 1, 2, 13, пункташа белгал ма дарра. 
7. Комиссе дош оттача  доакъашхочун  полномочеш укх статьяй 1 даькъа 10, 11 пункташа белгал ма даррра, ханна соцаю арг1а йолча комиссено, нагахьа санна  из ханна соцаярах комисси правомочни йоацача боараме оттаргъеце. Нагахьа санна полномочеш ханна соцайича, арг1а йола комисси правомочни йоацача боараме оттаргъяле, цу доакъошхочун полномочеш соцаю из хьожаваьча органа соцамах.
8. Комиссен дош оттача доакъашхочун полномочеш хьем боацаш соцаю моттиге: 

1) комиссе доакъошхо Российски Федераце гражданствера д1авоале, цо кхыча паччахьалкхен гражданство т1аэце.
2) комиссе докъашхочун хьакъехьа хоржамех а референдмех а дола законодательство толхадарах цунна административни та1азар дарах суда бехк барах приговор е соцам (соцам) законни низаца ч1оаг1бенна бале; 

3) законо низаца ч1оаг1беннача суда соцамах комиссе доакъошхо кхетаме вац аьнна, цхьан даькъе кхетаме вац аьнна, мичахзьа ва ца ховш е кхелхав аьнна ч1оаг1бенна бале.

4) комиссе доакъошхо кхелха вале;

5) арг1а йолча комиссе заявлене к1ийлен т1а, законни низаца ч1оаг1беннача суда соцамах  комиссе доакъошхочо ший декхараш хадданза кхоачаш ца дар бакъдаь дале;
6) укх Закона 25 стьатьяца нийса законни низаца ч1оаг1бенна комисси д1аяккхарах т1ийца суда соцам бале. 

9. Нагахьа санна комиссе  доакъашхо хьожаваьча органо, соцам цхьа бутт боалача ханачухь  т1а ца эце, комиссе доакъошхочун полномочеш соцаярах, х1аьта хоржамий компани д1ахьоча хана, референдум оттаяь а из чакхъяьнна яллалца – итт ди доалача юкъа белгалъяча органий комиссе доакъошхочун йоазон кепе заявлени д1аенна  ший полномочеш 1ояхкарах е ший декхараш кхоачашде аьттув ца хиларах к1ийле йола оттаме бахьанаш гучадаьнна дале, комиссено цу доакъошхочун полномочеш соцаярах соцам т1аэц, из юкъе волча комиссено, белгалъяь ха д1аяьнна кхо ди доалача юкъа.

10. Хоржамий компани д1ахьоча хана, референдум оттаяь а из чакхъяьнна яллалца, комиссе доакъошхо хьожаваь орган декхаре я д1авахачоа меттел комиссе керда доакъошхо хьожаве, укх статьяй 6, 8 доакъоша белгал ма дарра, из д1аваха итт ди доалоача ханал т1ехьа ца доаккхаш, укх Закона 4, 6, 9, 12, 15, 18 статьяша оттадаьча д1адехарашца нийса. Кхыча хана комиссе доакъошхо хьожаваь орган декхаре я даькът1арча комиссен доакъошхо хьожаве,  кхаь беттал т1ехьа а ца доаккхаш, х1аьта кхыча комиссен керда доакълшхо хьожаве веза араваьннача комиссен доакъошхочун полномочеш соцаяь цхьан беттал т1ехьа а ца доаккхаш. Нагахьа санна уж д1адехараш кхоачаш ца дой, Г1алг1ай Республика Хоржамий комиссе керда доакъошхо хьожаву, Российски Федераце Центральни хоржамий комиссено,  муниципальни района, городской округа хоржамий комиссен доакъашхо - Г1алг1ай Республика Хоржамий комиссено, поселене хоржамий комиссе -  муниципальни района хоржамий комиссено  (нагахьа санна из тайпа комисси в1ашаг1ъелла еце доазон комиссено), кхыйолча комиссе – лакхе латтача комиссено, укх Законо оттадаь д1адехараш лора  а деш. Даькът1арча комиссен керда  доакъошхо хьожаву даькът1арча комиссей резерва оттама юкъера, укх Закона 4 статьяй 4, 5 доакъоша белгалдаь д1адехараш лора а деш, Российски Федераце Центральни хоржамий комиссено оттаяьча арг1ах. 
11. Г1алг1ай Республика Хоржамий комиссен Председатель, Председатела  заместитель,  Секретарь, кхыйолча  комиссен председатель, секретарь  массазарча  к1ийлен  т1а  болх  беш  а юридически  лицо  а  хилча,  къахьег  арг1а  йолча  комиссе массазарча (штатни) к1ийлен  т1а. Г1алг1ай Республика Хоржамий комиссен Председатель лакхера  юридически  дешар  дийша  хила  веза.
12. Укх  статьяй  11 даькъе белгалабаьрел совнаг1а комиссе  массазарча  (штатни) к1ийлен т1а къахьега юридически лицаш бола Г1алг1ай Республика Хоржамий комиссен дош отта доакъашхой, муниципальни образоване хоржамий комиссен, доазон хоржамий комиссен дош отта доакъашхой  къахьега  аьттув  балар,  иштта белгалъяьча  комиссей массазарча  (штатни) к1ийлен  т1а  къахьега  дош  отта  доакъашхошта  ахчан  кхоачо  яр, комиссен  доакъашхошта  кхыдола  алапеш  далар белгалду Г1алг1ай Республика законашца,  муниципальни образованей уставашца, моттигерча шедоалдара органий  боарама  бокъон  акташца.
13. Г1алг1ай Республика Хоржамий комиссен  массазарча  (штатни) к1ийлен  т1а  къахьега  доакъашхо, кхыйолча хоржамий комиссен  дош  отташ юридически  лицо  вола  доакъашхо,  Г1алг1ай Республика законаца,  муниципальни образованей уставаца, моттигерча шедоалдара органа кхыйолча боарама  бокъон  актаца,  д1алаца  бокъо йолаш  вац  ши-ший  арг1а  йола Г1алг1ай Республика  паччахьалкхен  дарж, муниципальни  дарж.  Белгалбаьча  наьха  бокъо  яц  кхыдолча  паччахьалкхен  1аьдала,  моттигерча шедоалдара  даржашка отта,  предпринимательски  къахегаме  а  кхыболча  алапи  луча  балхашка  хила,  хьехархой, 1илман, кхыча  тайпара  творчески  къахьегам  ца  лаьрх1ача. Цу  моттигашка,  хьехархой, 1илман, кхыча тайпара творчески къахьегамах алапи далар кхыча паччахьалкхенашкара,  дуненхалкъашта  юкъерча а  кхыча  паччахьалкхен  а организацешкара  а,   кхыча  паччахьалкхен  гражданашкара  а  гражданство йоацача  нахагара  а,  нагахьа санна кхыдар Российски Федераце дуненхалкъашта юкъерча договораца е Российски Федераце  законодательствос  белгалдаь  деце.
14. Г1алг1ай Республика Хоржамий комиссен массазарча (штатни) к1ийлен т1а къахьегача доакъашхочунна, кхыйолча массазарча (штатни) к1ийлен  т1а  къахьегача хоржамий комиссен  дош  оттача,  юридически лицо  волча доакъашхочунна  дийхка  да:
1) урхал дара  органий,  попечительски  е  б1арга 1унала советашка,  Российски Федераце доазон т1а  къахьегача  кхыйолча  кхыча  паччахьалкхен  коммерчески йоацача, правительственни йоацача организацешка а цар  структурни  подразделенешка юкъе  хила,  нагахьа  санна  кхыдар  Российски  Федераце дуненхалкъашта юкъерча договораца е Российски Федераце  законодательствос  белгалдаь  деце.

2) даржа декхараш кхоачашдарах Российски Федераце  законодательствос  белгалданза    дола   совг1аташ (ссудаш, ахчанца  е  кхыча  тайпара  дола  совг1аташ, услугаш, сакъердарах,  сала1арах,  транспортни  расходех мах балар) физическии  юридическии  лицашкара  хьаэца.   Хоржамий комиссен  доакъашхочо протокольни  мероприятешца,  служебни  командировкашца  а  кхыйолча  официальни  мероприятешца  бувзам  болаш  денна совг1аташ ши-ший  арг1ах федеральни  доалахье, Г1алг1ай Республика  доалахье  хилар  бакъду,  уж  хоржамий комиссен  доакъашхочо  актах д1алу, арг1а йолча хоржамий комиссе, Российски Федераце  законодательствос  белгалъяь моттигаш ца лаьрх1ача. Хоржамий комиссен доакъашхочо  протокольни мероприятешца, служебни командировкашца а кхыйолча  официальни  мероприятешца  бувзам  болаш шийна   денна  совг1аташ  маьхах  д1аэцар  могаду, Российски Федераце  боарама  бокъон  акташца  оттаяьча  арг1ах.
3)  шийна т1адехка декхараш  кхоачашдара Российски Федераце   доазонал  арахьа д1аваха физическии  юридическии лицай средствайх,  Российски Федераце законодательствос, Российски Федераце  дуненхалкъашта  юкъерча договораца е паччахьалкхен 1аьдала органий, моттигерча шедоалдара органий, кхыча паччахьалкхен 1аьдала органий, дуненхалкъашта  юкъерча   а  кхыча  паччахьалкхен а  организацешца цхьана къахьегарах баьча бартаца нийса, белгалъяь служебни командировкаш  ца  лаьрх1ача;
4) шийна т1адехка декхараш кхоачашдарца бувзам боацача  г1улакхашта, даржа декхарашта белгалдаьча рузкъан-технически  средстваех, финансовии   хоам  бареи кхоачонах пайда  эца;
5) шийна т1адехка декхараш кхоачашдарца бувзам боацача  г1улакхашта, шийна т1адехка декхараш кхоачашдеш, федеральни  законаца  т1акхачара  боарам  доазув  теха  долча  е служебни  пайда  эцара  долча   сведенейх  пайда  эца.
15. Нагахьа  санна хоржамий комиссен  доакъашхочун  доалахьа,   укх  статьяй  14  даькъе  белгалдаь,  пайда  хьалуш  маьхале  каьхаташ,  акцеш  (организацей  уставни капитале  дакъа  лацара доакъош),  ло1амий  къовсам  баргбале,  из  декхаре  ва  ший  доалахьа  дола  маьхале  каьхаташ, акцеш (организацей  уставни капитале  дакъа  лацара доакъош),  тешам бенна урхал дара  д1адала, Российски Федераце  законодательстваца  нийса.
16. Г1алг1ай Республика паччахьалкхен  1аьдала органаша,  моттигерча  шедоалдара  органаша,  динза  даргдоацараш  кхоачашду  укх  статьяй  11, 12  доакъоша  белгалбаьча  наха  социальни  1алашо яра (цу  даькъе  лорий, санаторно-курортни, фусама-бытовой, пенсионни а  кхыча  тайпара  а  кхоачо  яра). Г1алг1ай Республика Хоржамий комиссен  доакъашхочун   рузкъан кхоачо  яра  боарам  (цу  даькъе  ахчанца  кхоачо яр, кхыдола  ахчаш  далар, белгалъяьча комиссен  массазарча (штатни) к1ийлен т1а къахьегача  доакъашхочунна, - хила беза Г1алг1ай Республика Халкъа Гуллама паччахьалкхен даржашка болча е Г1алг1ай Республика паччахьалкхен  даржашка  болча  наха рузкъани  социальнии   кхоачон  оттабаьча  боараме; даькът1арча хоржамий комиссе массазарча (штатни) к1ийлен  т1а  къахьегача доакъашхочунна, - хила беза Г1алг1ай Республика паччахьалкхен  граждански служба Г1алг1ай Республика паччахьалкхен 1аьдала кхоачашдара  органе е  цун доазон  органе,  лакхехьарча  даржашка  болча  наха рузкъани  социальнии   кхоачон  оттабаьча  боараме;  муниципальни образоване хоржамий комиссен массазарча (штатни) к1ийлен т1а  къахьегача  доакъашхочунна, - муниципальни образоване представительни органе муниципальни  даржашка болча  наха оттабаьча  боарамал  к1езигах  доацаш. Белгалбаьча  наха ахчан  кхоачо  яр  боарамаш а  тайпаш  а,  иштта  луча  кхыдолча  ахчан боарам  а  тайпаш а белгалду ши-ший арг1ах федеральни  законашца,  Российски Федераце кхыйолча боарама бокъон акташца, Г1алг1ай Республика законашца, кхыйолча боарама бокъон акташца, муниципальни образованей уставашца  а моттигерча  шедоалдара  боарама  бокъон  акташца  а.

17. Г1алг1ай Республика Хоржамий комиссен массазарча (штатни) к1ийлен т1а къахьегача Председатела, Ппредседатела заместитела, секретара е массазарча  (штатни)  к1ийлен  т1а  къахьегача,  дош  отташ волча доакъашхочоа, Г1алг1ай Республика Хоржамий комиссене  къахьегара полномочей ха чакхъяьлча керда хержача комиссен  оттаме   хьожабаь  ца хилча, уж балха  отталца  йолча ханна  е  пенси  вахара   эшараш в1ашаг1тохача  юкъа  (бакъда  полномочеш  чакхъяьннача  дийнахьа  денз  кхаь  беттал  дукхаг1а  а  доацаш) д1алу  даржа  боарамга  хьежжа  дола  ахча  а   кхоачашъю  лорий, санаторно-курортни  а  фусама-бытовой  условеш (цу  даькъе дезала  а). Белгалбаьча паччахьалкхен дарже Г1алг1ай Республика Хоржамий комиссен Председатела, Председатела заместитела, секретара, е    массазарча  (штатни) к1ийлен  т1а  къахьегача  доакъашхочоа   юкъе  юкъ  йоаца  балха  стаж  лораю,  цо,  Г1алг1ай Республика Хоржамий комиссен  секретара   е  массазарча (штатни) к1ийлен т1а къахьегача, дош отташ волча  доакъашхочоа, цун полномочеш д1аяьннача  дийнахьа денз, из балха  отталца  йола ха  е  пенси  вахара эшараш в1ашаг1тоха  юкъ  кхаь  беттал  совнаг1а  еце.

18. Комиссен дош отташ волча доакъашхочоа, хоржамашта,  референдума   кийчо  еш  а  д1ахьош  къахьегарах, совнаг1а  алапи  далар (совг1ат  дар)  могаду.  Ший  керттерча  балхара комиссен  представленех хоржамашта,  референдума   кийчо  еш  а  д1ахьош  къахьегарах, мукъа витача   комиссен  дош  отташ  волча  доакъашхочунга  ютт  керттера  балха  моттиг (дарж),  цунна  керттерча  балхара мукъа  витача  ханна  компенсаци  лу.  Совнаг1а  балха  алапи (совг1ат)  далар  а  цун  боарам  а  белгалбу  арг1а йола хоржамаш, референдум д1аяхьар в1ашаг1тохача комиссено, уж хоржамаш,  референдум  д1аяхьа  белгалдаьча  бюджетни средствайх  а  боараме  а.


19. Г1алг1ай Республика Хоржамий комиссен дош отта доакъашхо, массазарча к1ийлен т1а къахьега кхыйолча хоржамий комиссен доакъашхо а юридически лицо а вола, дош отта доакъашхо массазарча (штатни) к1ийлен т1а белгалъяьча комиссешка къахьегаш волаш декхарийла ва  даржа декхараш кхоачашдеча хана шоай ло1ам бола г1улакх гучадаларах хоам бе, бахьан из далаш ло1амий къовсам хинна е хила мегаш бале, иштта декхар да цар из къовсам ца хилийтара е д1аберзабара, законо оттаяьча арг1анца нийса  къахьега.
20. Комиссен дош отташ вола  доакъашхо  ший  полномочей  ха  чакхъяллалца,  комиссен  дагавала  вала  бокъо йола  доакъашхо  хоржамий кампани, референдума кампани  д1ахьош  болх  луш волчун  ло1амах  даржера  д1абаха   е  цар  ло1ам  боацаш  кхыча  балха  хьожабе    бокъо яц.
21.Укх  статьяй  21 даькъа  положенеца  болх  беча  бокъон  д1а-хьа  нийсдара  системах,  болх  луш  волчо,   дош  отташ  волча  доакъашхочун  декхараш  кхоачашду саг  балха  договор  дохадар  могаду, нагахьа санна  цо  ший  даржа  декхараш г1ожа толхадича, публично-лоарх1аме  дола  декхараш  цо кхоачашдарца  а доацаш  д1аваккха  ло1ам  болаш  деце.
22. Кандидат, кандидатий список хьалхатетта хоржамий  обьединени, кандидата, кандидатий списка регистраци е аьнна документаш  д1ачуденнача дийнахьа  денз  бокъо  йолаш  ба,  цу  хоржамий  комиссен  дагавала  бокъо йола  цхьа  доакъашхо  хьожаве, кандидата,  кандидатий  списка  регистраци   йича - дагавала  бокъо йола  цхьацца  доакъашхо   хьожаве  бокъо я  лохе  латтача  хоржамий  комиссе. Регистраци  яь   кандидат (регистраци   яь кандидаташ) цхьа  мандат  (дукха  мандаташ) долча  хоржамий  округе  г1олла  хьалхатетта  хоржамий  обьединени, бокъо йолаш  я,  лакхе  латтача  хоржамий  комиссе  (кандидата, (кандидаташта) регистраци  яьча  хоржамий  комиссе хьакъехьа) хоржамий комиссен дагавала бокъо йола цхьа  доакъашхо  хьожаве. Х1ара хоржамий обьединене хоржамий комиссе  дагавала  бокъо  йола  цхьацца  доакъашхо  хьожаве  бокъо  я.
23. Референдум  д1аяхьара  инициативни  тоаба,  ший  кандидатий  спискашта Г1алг1ай Республика Халкъа Гулламе,  муниципальни  образоване  представительни  органе,  арг1а йолча референдума боараме е кхы  лакхаг1ча боараме йолча законодательни (представительни) органе депутатски мандаташ  д1а-хьа декъа мукъа  бенна хоржамий  обьединенеш, референдум д1аяхьарах  бола   соцам   официально  кепатехачул  т1ехьаг1а  референдума арг1а  йолча  а  лохе  латтача  хоржамий  комиссешка,  дагавала  бокъо  йола  цхьацца  доакъашхо  хьожаве  бокъо  я.

24. Хоржамий  комиссешка,  дагавала  бокъо  йола    доакъашхой   баь    хьожабе  бокъо  яц   укх  статьяй  1  даькъа  1, 3, 4, 5, 6  пункташка  белгалбаь  нах, суда соцамах  кхетамчу  бац  аьнна  бакъдаь  бола  Российски  Федераце  гражданаш,  Российски  Федераце    Федеральни  Гуллама  Федераце  Совета  доакъашхой, комиссей аппаратий болхлой, кандидатий, хоржамий  обьединеней  тешам  бенна  нах,  иштта  т1ема  доакъошка,  организацешкеи  учрежденешкеи   командни  даржашка  бола  нах.
25. Комиссей,  дош  оттача,  арг1а  йолча  комиссено  цу  хьакъехь  викал баьча доакъашхой бокъо я,  Российски  Федераце    административни  бокъонаш толхаярах  долча  Кодексаца  нийса,  административни  бокъонаш  толхаярах   протокол  оттаде.
           26. Комиссен  дагавала  бокъо  йолча доакъашхочун  бокъо я, комиссен дош отташ волча доакъашхочун санна хоржамашта,  референдума кийчо  еча  а   д1ахьоча   а  дакъа  лаца,  ер  бокъонаш  ца  лаьрх1ача:
1) бюллетенаш,  открепительни  удостоверенеш  д1адала а кулгаш  язде  а;

2) бюллетенаш  хоржаш,  лоарх1аши  дагардеши  дакъа  лаца;

3) кхадж  тассара  чаккхенах, хоржамий, референдума чаккхенах   протокол  оттаде;
4) арг1а йолча  комиссен  компетенце  долча  дешаех  кхадж  тасса  а  комиссен  соцамашта  кулгаш  язде  а.
5) административни  бокъонаш  толхаярах  протоколаш  оттаде. 

Укх  даькъа  положенеш  к1ийле  хинна  оттац,   комиссен  дагавала  бокъо  йола  доакъашхо, укх даькъе  белгалдаьраш  д1ахьоча ца  хилийтара.

27. Комиссей  дош  оттача доакъашхочунга  а комиссен дагавала  бокъо  йола  доакъашхочунга а  хьалххе  а хоам д1абу  арг1а  йолча  комиссен кхетаче  д1аяхьарах.
Цар  бокъо  я:

1) комиссен кхетаче  къамаьл  де,  шийна  хетараш  ала,   арг1а  йолча  комиссен компетенце  долча дешаех,  цу  дешаех кхадж тассар  хьадеха;

2) комиссен кхетачен  кхыча  доакъашхошка  хаттараш  дала  ден  повестка  боараме,  царех  арг1а  йола  жоп  хьаэца;

3) документаш а материалаш а довза (цу даькъе харжархой, референдума доакъашхой спискаш, кулгаш яздаь листаш, кандидатий, хоржамий объединеней финансови отчеташ, бюллетенеш) юхь  - духхьал хоржамашца, референдумаца а дувза а денна, цу даькъе машенаца дешалуча носитетелаш т1а дола документаш а материалаш а долаш, арг1а йолча лохе латтача комиссей, цу документий материалий копеш хьаэца (бюллетенеш открепительни удостоверенеш, харжархой е референдума доакъашхой  спискаш, кулгаш яьздаь листаш кхы долча документий а материальни а шоашка конфеденциальни хоамаш долча федеральни законо цу арг1ах д1алоарх1аш а долча), белгалдаь копешта тешал дар хьадеха; 

4) бокъо я харжархой а референдума доакъашхой а спискашца кхадж тоссаца дакъа лаьцача наьха дукхал дагар е, кандидаташца, хоржамий объединенешца бюллетенеш харжара нийса дий хьажа, референдуме хаттарашта жоп далара варианташка хьажа;

5) бокъо я комиссе даьр (ца деш дитар) арг1а йолча, лакхе латтача комиссе е суде лоткъаде;

28. Массазарча к1ийлен т1а болх беча, дага бовла бокъо йолча хоржамий комиссей доакъашхой полномочей ха, кандидаташ хьожабаь, хьахьожабаь хоржамий объединенеша кандидатий спискаш, депутатий мандаташ д1адекъа мукъа бенна е политически партеша кандидатий федеральни спискаш т1а, депутатий мандаташ д1аденнача, д1ахьу хьо кандидаташта, кандидатий спискашта регистраци яр йисте даллалца т1адоаг1ача хоржамашка цу органе е цу дарже. Д1ахо йолча, массазарча к1ийлен т1а юолх беча комиссей дага бовла бокъо йолча хоржамий хоржамий комиссен доакъашхой полномочеш йистейоал арг1а йола хоржамий компани чакхйоалача дийнахь. Кхыйолча хоржамий комиссей дагабовла бокъо йолча доакъашхой а иштта референдума комиссей доакъашхой  полномочеш йисте йоал цу доакъашхой полномочеш сацарца цхьана. Нагахь санна кандидата регистраци ца еш, хоржамий объединенена кандидатий списка регистраци ца еш е кандидата регистраци ца еш йитача кандидатий список аннулировать дича е д1аяькхача, дага бовла бокъо йолча хоржамий комисссен полномочеш цу кандидато хоржамий объединене оттабаьча из кандидат, кандидатий список хьалхатеттача, д1айоал ший арг1ах регистраци ца еш аннулировать даьча е д1аяьккхача дийнахьа денз, нагахь санна регистраци ца еш йитар суде лоткъадаь дале, - регистраце ца яр законе хиларах суде соцам ч1оаг1беннача дийнахьа денз.

29. Дагавала бокъо йолча комиссе доакъашхочун цун полномочеш  д1а-хьай яржача юкъа, укх статья т1а оттаяь бокъонаш йолаш ва из массе тайпара хоржамаш а референдумаш а д1ахьоча цу комиссено дакъа лоацаш.

30. Дагавала бокъо йолча комиссе доакъашхочун полномочеш соцаяр могаду, цу комиссен доакъашхо хила из хьожаваьча сага е органа соцамах, уж д1алу кхыча сагага.

31. Шоай кандидатий спискашта депутатий мандаташ д1адекъа мукъа беннача хоржамий объединеней, иштта  кандидатий  спискаш т1а депутатий мандаташ хьаденнача депутата, даржерча сага  полномочий хан - юкъа бокъо я хоржамий комиссей доакъашхой хьожабе, массазарча к1ийлен т1а къа а хьегаш, дага бовла бокъо йолаш болча, цу даькъе д1абаьннарашта меттел а.

Статья 4. Хоржамий  комиссеш в1ашаг1йохкара  юкъара условеш

1. Г1алг1ай Республика Хоржамий комиссе, муниципальни  образованей  хоржамий комиссеш,  окружной  хоржамий комиссеш,  доазон,  даькъ т1ара хоржамий комиссеш в1ашаг1йохк, Российски Федераце  Федеральни  Гуллама  Паччахьалкхен  Думе, Г1алг1ай Республика  Халкъа  Гулламе  депутатски мандаташ  д1а-хьа  декъа мукъа  бенна  кандидатий список хьалхатеттача политически партей  предложеней  к1ийлен т1а. Белгалъяь  комиссеш  в1ашаг1йохкар кхоачашду иштта кхыйолча  политически партей,  юкъарлен  обьединеней  предложеней  к1ийлен  т1а а.
2. Моттигера шедоалдара органашка хоржамаш д1адахьара муниципальни  образованей  хоржамий комиссеш,  окружной  хоржамий комиссеш, доазон,  даькъ  т1ара  хоржамий комиссеш  в1ашаг1йохк  укх  статьяй  1  даькъе  белгалдаьрий  к1ийлен  т1а,  иштта  муниципальни  образоване  предстваительни  органе  депутатски мандаташ  д1а-хьа  декъа мукъа  бенна кандидатий  список  хьалхатеттача,  политически партей  предложеней  к1ийлен  т1а.
3.  Нагахьа  санна  Российски Федераце  Федеральни  Гуллама  Паччахьалкхен  Дума, Г1алг1ай Республика  Халкъа  Гуллама, муниципальни  образованей   представительни  органий  полномочеш  ханал  хьалха  соцаяь  моттиг  хилча комиссей  оттаме  кандидатураш  оттаярах  ло1ам  белгалбе  бокъо  юсс,   Российски Федераце  Федеральни  Гуллама  Паччахьалкхен  Думе, Г1алг1ай Республика  Халкъа  Гулламе,  т1еххьарча  созывах йолча  муниципальни образованей представительни органашка, депутатски мандаташ  д1а-хьа  декъа мукъа  бенна  кандидатий  список  хьалхатеттача  хоржамий  обьединенешка,  цу  моттиге белгалдаь  хетараш тахка  деза  укх  Закона  6  статьяй  4  даькъо,  9  статьяй  3  даькъо, 12  статьяй  3 а 4  а доакъоша, 15  статьяй  3  даькъо,  18   статьяй  4  даькъо  белгалъяьча  арг1ах.
4.  Нагахьа  санна,   Российски Федераце  Федеральни  Гуллама  Паччахьалкхен  Думе, е Г1алг1ай Республика  Халкъа  Гулламе,  е    укх  Закона  6  статьяй  4  даькъо,  9  статьяй  3  даькъо, 12  статьяй  3 а 4  а доакъоша, 15  статьяй 3 даькъо,  18   статьяй  4  даькъо белгалъяьча  арг1анца  нийса, полномочеш соцаеча  ханага  къахьегаш  йолча,  т1еххьарча  созывах йолча, муниципальни  образованей   представительни органашка,  депутатски мандаташ д1а-хьа декъа мукъа бенна, кандидатий список  хьалхатеттача  политически парте  ло1амах, вакантни  моттиг  д1алоац  цу политически парте   представленех (нагахьа санна  арг1а  йола  кандидатура цо,  укх  Закона 3  статьяй  10  даькъе  белгалъяь  хан-йовкъаш  чакхъяла  кхаь денал  т1ехьа  а  ца  доаккхаш   д1аденна хилча).

5. Политически парте, кхыйолча юкъарлен объединене могаяь кандидатура нийса хила еза хоржамий комиссен доакъашхошкара д1адехарашта жоп луш. Уж д1адехараш лорадара бехктокхаме я кандидатура оттаяь субъект, кандидаталла оттаваь саг, хоржамий комиссе кандидатура хьожайича – иштта хоржамий комисси в1ашаг1йолла орган.
6. Нагахьа санна х1ара  политически парте, х1ара хоржамий  обьединене,  кхыйолча  юкъарча  обьединене  предложенех комиссе  дош  отта  доакъашхо  цхьаннел  дукхаг1а  хьожаве  бокъо  яц. Политически парте,    хоржамий  обьединене,  кхыйолча  юкъарча  обьединене  бокъо яц  цхьан  комиссе доакъашхо  массехк  кандидатура  белгалъе,  укх  Закона  18  статьяй  1  даькъо  белгалъяь  моттиг  ца  лаьрх1ача.
7.  Нагахьа  санна  лакхе  белгалъяьча  бокъон  субьекташа  хоржамий комиссе юкъе бахийта оттаяьча кандидатурех енна  предложенеш,  укх  Закона  6  статьяй  4  даькъо,  9  статьяй  3  даькъо, 12  статьяй  3 а 4  а доакъоша, 15  статьяй  3 даькъо, 18  статьяй  4  даькъо  белгалъяьча  арг1анца  нийса  тоъам  болаш  ца  хилча,  юхебисса  хоржамий комиссен  доакъашхой хьожабу, бокъон  кхыча  субьекташа  белгалъяьча  кандидатурех  хоржамий комиссе.

8. Нагахьа санна юкъе бахийта оттаяьча кандидатурех енна  предложенеш,  укх  Закона  6  статьяй  4  даькъо,  9  статьяй  3  даькъо, 12  статьяй  3 а 4  а доакъоша, 15  статьяй  3  даькъо,  18 статьяй  4  даькъо  белгалъяьча  арг1анца  нийса  политически партеша, кхыйолча  юкъарча  обьединенеша хьожабе белгалбаьрех  болчар,  кандидатурай  юкъара  дукхал,   цу  хоржамий комиссе  хила  безача  доакъашхой  ахнел  дукхаг1а хилча, хоржамий комиссе хьожабар кхоачашду  дукхала  д1адехараш  а  Федеральни  законо,  укх  Законо  д1адехараш а лорадеш,  арг1а  йолча  органо.  Ма  тарлу  дукхаг1а белгалъяьча политически партеша, кхыйолча юкъарча  обьединенеша   хьожабе белгалбаьрех  йола   кандидатураш юкъе  оттаеш, иштта хоржамий комиссе дош отта доакъашхочо ший полномочеш  кхоачашъяра  профессиональни  кийчваь  хилара  терко  еш  (дешар  дийша,  балха  поалхам, и. кх. д1.).
9. Г1алг1ай Республика Хоржамий комиссе, муниципальни  образованей  хоржамий комиссе,  окружной  хоржамий комиссе,  доазон,  даькъ  т1ара  хоржамий комиссей  доакъашхой  юкъарча  дукхала   ахнел  совнаг1а  хила  йиш  яц   паччахьалкхени  муниципальнии  служащеш. Белгалъяь  положени  пайда  ца  эцаш  йитар  могаду,  къаьстта  ухкача,  нах  бахача моттигашта  гаьна  долча  т1ема  доакъошка  участкови   комиссеш  в1ашаг1йохкача  хана.
10. Российски Федераце  укх Законо  оттадаьча д1адехарашца  нийса  хьалхатетта  гражданин  комиссе  юкъе  хьожавеш  йола  орган,  декхаре  я,  цу белгалваьча Российски Федераце гражданина,  из цу  комиссе  юкъеваха  раьза хиларах йоазонца  дола тешал  хьаэца.

11. Нагахьа санна Федеральни законо уполномочить даь паччахьалкхен 1аьдала органаша, моттигера шедоалдара органаша, комиссеша,  законо  оттаяьча ханачухь  арг1а  йолча  комиссе  оттам  е  цун  дакъа  ца  оттадой, е  арг1а  йолча  доазон  т1а   белгалъяь  паччахьалкхен 1аьдала  орган  еце,  е  арг1а  йолча  комисси  в1ашаг1ъелла  еце, Г1алг1ай Республика Хоржамий комиссен   оттам  е  цун  дакъа  оттаду Российски Федераце  Центральни  хоржамий комиссено, муниципальни  района, городской  округа  хоржамий комисси - Г1алг1ай Республика Хоржамий комиссено, поселене   хоржамий комиссеш - муниципальни  района хоржамий комиссено,  кхыйола комиссеш -  лакхе  латтача  комиссеша,  укх Законо  оттадаь д1адехараш  лора  а  деш.  
Корта 2. Г1алг1ай Республика Хоржамий комисси
Статья 5. Юкъара положенеш
1. Г1алг1ай Республика Хоржамий комисси я хоржамаш, референдумаш  д1ахьош  йола  паччахьалкхен  орган,  федеральни законаша,  укх  Законо, Г1алг1ай Республика кхыдолча  законаша  оттаяьча шоай  компетенце  боарамашца нийса.
2. Г1алг1ай Республика Хоржамий комиссено  къахьег  массазарча  к1ийлен  т1а,  из  юридически лицо  я.

3.  Г1алг1ай Республика Хоржамий комиссено  къаьст-къаьста  учет  лелаю федеральни а республикански а бюджеташкара хьаденнача  средствайх, ший  штампаш,  бланкаш  ший  ц1и а  реквизиташ  а  т1айолаш,  иштта федеральни законодательстваца  нийса  мохьар  Российски Федераце  гербах  пайда  а эцаш.
4.  Г1алг1ай Республика Хоржамий комиссен  полномочей  ха  5  шу  да. Нагахьа  санна Г1алг1ай Республика Хоржамий комиссен  полномочей  ха    цу комиссено дакъа  лоацаш,  хоржамий кампани д1ахьоча  хана, референдум  д1аяхьар  оттадаьчул  т1ехьаг1а а  референдума   кампани  чакхъяллалца  а цун полномочей ха д1ай1аьхъю хоржамий кампани д1ахьоча хана, референдум д1аяхьар оттадаьчул т1ехьаг1а а референдума кампани  чакхъяллалца. Укх положенех прайда эцац  Г1алг1ай Республика  Халкъа  Гуллама  депутаташ  шозлаг1а  е  совнаг1а  харжар д1ахьоча  хана.
5. Г1алг1ай Республика Хоржамий комисси  я,   Г1алг1ай Республика доазон  т1арча  окружной хоржамий комиссешта,  доазон,  доакъош  т1арча  хоржамий комиссешта лакхе латта комисси, Г1алг1ай Республика  паччахьалкхен 1аьдала  органашка хоржамаш  деш,  Г1алг1ай Республика   референдум  д1ахьош.

6. Г1алг1ай Республика Хоржамий комиссено  Г1алг1ай Республика   законех, кхыйолча  боарама  бокъон актех  пайда  эцара  куцашта  юкъара  в1ашаг1тохара  аьттув тохк  ше  леладе  хьакъ  долча  боараме,  бокъо  я  хоржамий  законодательство тоадара,  цох  пайда эцара   хетараш  белгалдаь  д1адала.
7. Г1алг1ай Республика Хоржамий комиссен бокъо я    законодательствос  оттаяьча  арг1анца  нийса,  гражданий  хоржамий  бокъоний   а  референдуме  дакъа  лацара  бокъон  а   кхоачо  яра, харжархой,   хоржамаш  в1ашаг1тохарий,  хоржамашта  кийчо  яра  а  уж   д1адахьара   а, кхыдола хоржамашта эшараш кхоачашде, бокъон культура, хоржамий  система дег1айоалаяра кхыдола дешаш дашхарца цхьана издательски  къахьегам  лелабе.
8. Г1алг1ай Республика Хоржамий комиссен  бокъо яц   коммерчески,  иштта  благотворительни  къахьегам  лелабе.    
9. Г1алг1ай Республика Хоржамий комиссен хила йиш я ший  кепайоазон  орган.
10. Г1алг1ай Республика Хоржамий комиссено  ший  компетенце  долча  дешаех т1аэц комиссен соцама  боараме, цун  Председатела  амарий  боараме.

11. Г1алг1ай Республика Хоржамий комиссен  хила  йиш  я  ший  эмблема,  оттае  могаду  Г1алг1ай Республика Хоржамий комиссен  Сийлен  грамота.
Статья 6.   Г1алг1ай   Республика   Хоржамий   комисси                в1ашаг1йоллар
1. Г1алг1ай Республика Хоржамий комисси  в1ашаг1йолл   Г1алг1ай Республика  Мехкдаь  а  Халкъа  Гуллама  12 дош  отта  комиссе  доакъашхо  юкъе  а  волаш, укх  Закона   4  статьяй   1  даькъо  белгальяьча  предложеней  к1ийлен  т1а,  иштта  муниципальни  образоване  предстваительни  органа, хьалхарча оттама  Г1алг1ай Республика Хоржамий комиссе, Российски Федераце  Центральни хоржамий комиссе  предложеней  к1ийлен  т1а.  
2. Г1алг1ай  Республика  Мехкдас  а  Г1алг1ай  Республика  Халкъа  Гулламо  а  Г1алг1ай Республика Хоржамий комиссен  полномочеш йистеяла  75  денал  хьалха  а  доацаш,  60  денал  т1ехьа  а доацаш  кепатох  е  кхыча  тайпара нахала боакх Г1алг1ай Республика Хоржамий комисси  в1ашаг1йоллар  д1адоладарах  а  цун  кердача  оттамах  предложенеш  хьаэца  йолаярах  а  болча  хоама. Комиссен   кердача  оттамах   предложенеш  хьаэцара  ха  30  ди  да  укх  даькъ  т1а  белгалбаь  хоам   нахала  баьккхача хана  денз.
Г1алг1ай  Республика  Мехкдаьца   а  Г1алг1ай  Республика  Халкъа  Гулламаца  а барт бий  комиссен   кердача  оттамах   предложенеш  хьаэцарах  бола  хоам  кепатох Г1алг1ай Республика Хоржамий комиссено.

3.  Г1алг1ай Республика Хоржамий комиссен  доакъашхоех  ахаш  хьожабу  Г1алг1ай  Республика Мехкдас, вожаш ахаш - Г1алг1ай  Республика  Халкъа  Гулламо. Г1алг1ай Республика Хоржамий комиссен  дош  отта  доакъашхой хьожабарах  бола Г1алг1ай Республика Мехкдаь  соцам  боараме боалабу Г1алг1ай Республика Мехкдаь указаца. Г1алг1ай Республика Хоржамий  комиссен  дош отта  доакъашхой  хьожабар  кхоачашду  Г1алг1ай  Республика  Халкъа  Гуллама  кхетаче,  соцамца  д1а  а  ч1оаг1беш.
Арг1а йола, Республика Хоржамий  комиссен  доакъашхой  хьожабарах  соцамаш т1аэцача хана хьожабу  Г1алг1ай  Республика  Мехкдас  а  Г1алг1ай  Республика  Халкъа  Гулламо  а   терко  е  еза,  укх статьяй  6  даькъо а укх  Закона  20  статьяй 3  даькъо  а оттаяь  йола,  комисси  в1ашаг1йоллара  хан-йовкъий а  комиссен  организационни  кхетаче  яра  хан-йовкъий  а.
4. Г1алг1ай  Республика  Мехкда  а  Г1алг1ай  Республика  Халкъа  Гуллам а декхарийла  отт  шоаш хьожабеча  Г1алг1ай  Республика Хоржамий  комиссен ахнел к1езигах боаца доакъашхой хьожабе хьаеннача  предложеней  к1ийлен  т1а:  
1) Российски Федераце  Федеральни  Гуллама  Паччахьалкхен  Думе, депутатски мандаташ д1а-хьа  декъа мукъа  бенна  кандидатий  список  хьалхатеттача  политически партей;  

2) Г1алг1ай Республика  Халкъа  Гулламе  депутатски мандаташ  д1а-хьа  декъа мукъа  бенна  кандидатий  список  хьалхатеттача  политически партей;  

5. Г1алг1ай  Республика  Мехкда  а  Г1алг1ай  Республика  Халкъа  Гуллам а  декхарийла  отт  шоаш хьожабеча  Г1алг1ай Республика Хоржамий  комиссен цхьаннел к1езигах  воаца  доакъашхо хьожаве  Российски Федераце Центральни хоржамий комиссено  хьаеннача  предложеней  к1ийлен  т1а.


6. Г1алг1ай Республика Хоржамий комисси в1ашаг1йолла  еза,   хьалхарча оттамах йолча Г1алг1ай Республика Хоржамий комиссен  полномочеш  йистеяла  5 денал  к1езигах  йоаца  ха  йиссача.  
Статья 7.    Г1алг1ай Республика Хоржамий комиссен   полномочеш
1. Г1алг1ай Республика   Хоржамий  комиссено:

1) Г1алг1ай  Республика  доазон   т1а  Российски Федераце  гражданий хоржамий бокъонаши референдуме дакъа лацара  бокъои  лораяра т1ахьожам  лоаттабу;
2) кхоачо ю  даькъ  т1арча  комиссешта технологически оборудовани (кхадж  тассара кабинаш,   кхадж  тассара  ящикаш)  хьаяра  заказ  оттаде,  цу  даькъе Российски Федераце  Центральни хоржамий комиссен  амарах  а  федеральни  паччахьалкхен 1аьдала  органашка  хоржамаш  дара,   Российски Федераце  референдум  д1аяхьара; Г1алг1ай Республика  доазон  т1а  доазон  комиссей  технологически оборудоване  боарамаш  лорадара  т1ахьожам  лоаттабу;

3) кхоачо ю Г1алг1ай Республика доазон т1а хоржамаш,  референдумаш д1аяхьарца, Российски Федераце хоржамий система дег1айолаяра,  автоматизаце  средстваш  юкъедоаладара  а эксплуатаци яра а харжархошта  бокъонаш 1омаяра, комиссей  доакъашхой,  хоржамаш,  референдумаш  д1аяхьар  в1ашт1ехьдоахараш профессиональни  1омабара,  хиланза  яргйоаца  кепайоазон  продукци арахецара; 


4)  кхоачо  ю Г1алг1ай Республика  доазон  т1а  регистраци яьча  кандидаташта, хоржамий обьединеншта   хоржамашта  хьалхара  агитаци д1аяхьара,  референдум  д1аяхьара  инициативни  тоабанна  а  кхыйолча референдума   тоабашта  а юкъе    референдума  дешаех агитаци  е  а,   иштта хоржамий  а  референдума  а  чаккхенех,  хоржамашка а  референдумашка  кхадж  тассара  чаккхенашта  кепатохара  арг1а  белгалъяра эфирни  ха  а  кепайоазон  моттиг а  д1а-хьа  екъара  арг1а  лораяра;

5)  кхоачо  ю  Г1алг1ай Республика  доазон  т1а,   Г1алг1ай Республика  паччахьалкхен  1аьдала  органашка  деча  хоржамашта,  Г1алг1ай Республика  референдумашта  кийчо яра  а уж д1адахьара а, федеральни  бюджетера,  Г1алг1ай Республика  бюджетера   хоржамашта,  референдума  кийчо яра  а уж  д1адахьара а финансови кхоачо е хьакъоастадаь средстваш  д1а-хьа  хьожаду,  т1ахьожам  лоаттабу цу  средстваех  целевой  пайда  эцара;

6)  Г1алг1ай Республика  доазон  т1арча  хоржамий  участкай  ца1  йола  нумераци  д1аоттаю;


7)  доазон  комиссей  перечень  д1ачоаг1ъю;


8) лохе латтача комиссешта бокъон, методически,  в1ашт1ехьдаккхара-технически  новкъостал  ду;

9) ладувг1 Г1алг1ай Республика кхоачашдара 1аьдала  органаша,  моттигерча  шедоалдара  органаша,  Г1алг1ай Республика  паччахьалкхен 1аьдала  органашка, моттигерча  шедоалдара  органашка  хоржамашта,   Г1алг1ай Республика  референдума, моттигерча референдума кийчо  ярах  а д1адахьарах а  йолча  отчеташка;


10)   Российски  Федераце  Центральни хоржамий комиссен  амарах   д1аоттаду харжархой, референдума доакъашхой спискаш  оттаяра,кхыдола  хоржамий  документаш,  иштта  референдума  кийчо  яра  из  д1аяхьара  эша  документаш   хьадара    боарамаш;

11)  тохк,   лохе  латтача  комиссей  соцамех,  хьадаьрех,  (хьа  ца  деш  дитарех)  дола  лоткъамаш (заявленеш),  цу лоткъамех   (заявленейх) оттаме  соцамаш  т1аэц;


12) дакъа   лоац  харжархошта, референдума доакъашхошта регистраци (учет) яра  паччахьалкхен  системе, из  регистраци (учет) кхоачашъяра  а, харжархой,  референдума  доакъашхой регистр  хьаяра  а  лелаяра а;

13)  политически  партешта  средстваш  д1адалара  а  царех  пайда  эцара сводни финансови  отчеташ  тахкар  д1ахьоча,   политически  партеша,  юкъебахкарах а доакъашхой  хиларах  а  физическии  юридическии лицаша хьаэцача   рузкъан источникаш  а  боарамаш  а  мел  да  т1ахьожам  лоаттабу,  цу  тохкама  чаккхенаш  гражданашта  йовзийт;

14)  муниципальни  образоване  хоржамий комиссен    дехарах  д1алу,   арг1а  йолча  доазон  т1а  за1ап  бола  харжархой,  референдума  доакъашхой дукхалах  дола  сведенеш,  цар за1ап  хилара  тоабаш  белгал  а  еш.

15) кхоачашъю кхыйола полномочеш, федеральни законошца Г1алг1ай Республика Конституцеца а Г1алг1ай Республика законашца а нийса.


2. Г1алг1ай Республика Хоржамий  комиссено тохк,  лохе  латтача  муниципальни  районий,  гордской  округий  хоржамий  комиссей  соцамех,  хьадаьрех,  (хьа  ца  деш  дитарех)  дола  лоткъамаш (заявленеш),  федеральни  лоарх1ам  болча  города  чурча  доазоний  а  цар  даржерча наха  а Федеральни   закона  75  статьяй 7  пунктаца   нийса, моттигерча шедоалдара  органашка хоржамаш  деш, моттигера референдум  д1ахьош дакъа  лоацаш,   гражданий  хоржамий  бокъонаши референдуме  дакъа  лацара  бокъои  толхайича.
Корта 3. Муниципальни  образоване  хоржамий комиссеш
Статья 8. Юкъара положенеш

1. Г1алг1ай   Республика   законашца,   муниципальни    образоване
уставаца  нийса, хоржамий комиссено  моттигерча шедоалдара  органашка хоржамашта, моттигера референдум д1ахьоча  кийчо  еш  а  д1ахьош  а  къахьег,  из   я муниципальни  образоване   хоржамий комисси.

2. Муниципальни образоване хоржамий комисси я муниципальни  орган,  из  чуяг1ац   моттигерча  шедоалдара  органий  структуре.
3. Муниципальни образоване уставаца, моттигерча  шедоалдара  органа боарама бокъон актаца муниципальни  образоване хоржамий комиссена  ялар  могаду юридически лицо  статус.  

4. Муниципальни  образоване хоржамий комиссен  полномочеш,  цу  муниципальни образоване представительни органа дехарах, Г1алг1ай Республика Хоржамий  комиссен  соцамах  д1аялар могаду муниципальни  образоване  доазонашка къахьегаш йолча  доазон е даькъ т1арча  комиссенга.  Нагахьа санна  керда  муниципальни  образовани   в1ашаг1ъелла  моттиг хилча, цу муниципальни образоване хоржамий комиссен полномочеш,  Г1алг1ай Республика Хоржамий  комиссен  соцамах д1аялар  могаду,  доазон  комиссенга. Муниципальни  образоване хоржамий комиссен полномочеш, муниципальни образоване представительни орган йоацача кхыйолча  моттигашка доазон комиссенга д1аялара арг1а д1аоттаю Г1алг1ай Республика законаца. Муниципальни образоване хоржамий комиссен  полномочеш, доазон  комиссенга д1аяларах, доазон     комиссен   доакъашхой  хувцар  могадац. Нагахьа   санна   муниципальни  образоване   доазонаш  т1а  массехк доазон  комисси  в1ашаг1ъеллача, муниципальни  образоване хоржамий комиссен  полномочеш царех цхьаннега д1аялар  могаду.
5.  Муниципальни   образоване хоржамий комиссен  полномочей  ха  5  шу  да. Нагахьа   санна  муниципальни  образоване   хоржамий комиссен  полномочей  ха,  цу комиссено  дакъа  лоацаш,  хоржамий кампани д1ахьоча  хана, референдум  д1аяхьар  оттадаьчул  т1ехьаг1а а  референдума   кампани  чакхъяллалца а цун  полномочей ха д1ай1аьхъю хоржамий кампани д1ахьоча  хана, референдум  д1аяхьар  оттадаьчул  т1ехьаг1а а  референдума   кампани  чакхъяллалца. Укх положенех прайда эцац  муниципальни  образоване   представительни  органа  депутаташ  шозлаг1а  е  совнаг1а  харжар д1ахьоча  хана. Муниципальни   образоване  хоржамий комиссен  полномочеш   ханал  хьалха  соцаяр  могаду Г1алг1ай Республика законаца,  нагахьа  санна  муниципальни образовани  кердаяьккха хийцача. Муниципальни   образоване   цу хоржамий комиссен  полномочеш соцаяь ди да, муниципальни  образовани  кердаяьккха  хувцарах  дола  Г1алг1ай Республика закон  низаца  ч1оаг1денна  ди.
6. Муниципальни   района,  городской  округа хоржамий комисси  в1ашаг1йолл  барх1,  итт  е  шийтта  дош  отта  доакъашхо  волаш. Поселене хоржамий комисси ялх, барх1, итт дош отта доакъашхо волаш. Муниципальни  образоване хоржамий комиссен  доакъашхой  дукхал  боарам   д1аоттабу муниципальни  образоване   уставаца.

Статья 9. Муниципальни  образоване  хоржамий комиссеш в1ашаг1йохкар

1. Муниципальни  образоване хоржамий комисси   в1ашаг1йолл, муниципальни  образоване   представительни  органо,  укх  Закона  4  статьяй  2  даькъаца  белгалъяьча   предложеней  к1ийлен  т1а,  иштта  балха  т1а, службе, дешача моттиге харжархой гулламашта, хьалха хиннача        муниципальни образоване хоржамий комиссена, Г1алг1ай Республика Хоржамий комиссена  хетараш  теркалдеш,  х1аьта  поселене хоржамий комисси - муниципальни  района  хоржамий комиссена,  доазон    хоржамий комиссена  хетараш  теркалдеш.
2. Муниципальни  образоване   представительни  органа     комиссен  полномочеш йистеяла  70  денал  хьалха  а  доацаш,   55  денал  т1ехьа  а доацаш  дуккханешка хоам  бара  средствашка кепатох  е  кхыча  тайпара  нахала боакх, муниципальни образоване комисси в1ашаг1йоллар  д1адоладарах  а  цун  кердача  оттамах   предложенеш  хьаэца  йолаярах  а  болча   хоама. Комиссен   кердача  оттамах   предложенеш  хьаэцара  ха  30  ди  да,   укх  даькъ  т1а  белгалбаь  хоам   нахала  баьккхача хана  денз.

3. Муниципальни  образоване   представительни  орган  декхарийла  я    муниципальни  образоване   доазон    хоржамий комиссен  юкъарча доакъашхоех  ахаш  хьожабе  хьаеннача предложеней  к1илен  т1а:

1) Российски Федераце  Федеральни  Гуллама  Паччахьалкхен  Думе, мандаташ  д1а-хьа  декъа  мукъа бенна кандидатий федеральни спискаш хьалхатеттача      политически партешкара;  

2) Г1алг1ай  Республика  Халкъа  Гулламе, мандаташ  д1а-хьа  декъа  мукъа бенна кандидатий  спискаш хьалхатеттача  политически партешкара;

3) Муниципальни  образоване  представительни  органе  мандаташ  д1а-хьа  декъа  мукъа  бенна кандидатий  спискаш хьалхатеттача  юкъарлен  обьединенешкара.
4. Муниципальни  района,  городской  округа   представительни  орган  декхарийла  я  муниципальни  района,  городской округа хоржамий комиссен  юкъарча доакъашхоех ахаш хьожабе, Г1алг1ай Республика Хоржамий  комиссено  хьаеннача предложеней  к1илен  т1а:

5. Поселене  представительни  орган  декхарийла  я  муниципальни  района,  городской  округа   я  хоржамий комиссен  юкъарча доакъашхоех  ахаш хьожабе, муниципальни  района  хоржамий комиссено,  доазон комиссено хьаеннача предложеней  к1илен  т1а  1обелгалъяьча  арг1ах:
1) нагахьа санна муниципальни района хоржамий комиссен полномочеш доазон комиссенга д1аенна ца  хилча, поселене хоржамий комиссен ши доакъашхо хьожаву, муниципальни  района хоржамий комиссен предложеней к1илен т1а, юхебисса поселене хоржамий комиссен    доакъашхой   хьожабу,  доазон комиссено хьаеннача предложеней  к1ийлен  т1а;
2) нагахьа санна муниципальни района хоржамий комиссен полномочеш доазон комиссенга д1аенна хилча, поселене хоржамий комиссен доакъашхой хьожабу, доазон  комиссено хьаеннача предложеней  к1илен  т1а;

3) нагахьа санна  доазон  комиссен  полномочеш муниципальни  района хоржамий комиссенга д1аенна хилча, поселене хоржамий комиссен    доакъашхой хьожабу, муниципальни района хоржамий комиссено хьаеннача предложеней  к1илен  т1а.

6. Г1алг1ай Республика Хоржамий  комиссен, муниципальни  района хоржамий комиссен, доазон  комиссен,  укх статьяй 4 а 5 а доакъошка  белгалъяь предложенеш кийчъю юкъарлен обьединенешта хетараш белгалдеш, укх  3 даькъе  белгалъяьраш ца лаьрх1ача, балха, служба,  дешара  моттигашка  хиннача  харжархой  гулламашта  хетараш  теркалдеш,  иштта  хьалхарча оттаме  хиннача,  арг1а йолча муниципальни образоване хоржамий комиссен  предложеней  терко  еш.
7. Кердача  оттамах  йолча  муниципальни  образоване  хоржамий комисси  в1ашаг1йолла  еза,  хьалхарча  оттамах  йолча   муниципальни  образоване  хоржамий комисси  полномочеш  чакхъяла 5  денал  к1езигах  йоаца  ха  йиссача. Муниципальни  образоване  предстваительни  органо  белгалъяь  комисси  в1ашаг1ъйоллаш  терко  е  еза  укх  Закона 20  статьяй  3 даькъо  белгалъяь  хьалхара  организационни  кхетаче   д1аяхьара  хан-юкъа.
Статья 10. Муниципальни  образоване  хоржамий комиссе  полномочеш

Муниципальни  образоване  хоржамий комиссе:

1) муниципальни  образоване  доазон  т1а т1ахьожам  лоаттабу, Российски Федераце  гражданий  хоржамий  бокъонаши  референдуме  дакъа  лацара  бокъои  лораяра;
2)  кхоачо  ю муниципальни  образоване  доазон  т1а  моттигера  шедоалдара  органашка  хоржамашта, моттигерча  референдума   кийчо  яра  а  д1аяхьара  а,  кепайоазон  продукци  арахецара;
3) кхоачо  ю муниципальни  образоване  доазон  т1а  моттигера  шедоалдара  органашка  хоржамаш  д1ахьош, моттигера  референдум  оттаеш, регистраци яьча  кандидаташта, хоржамий  обьединеншта   хоржамашта  хьалхара  агитаци д1аяхьара,   референдум  д1аяхьара  инициативни  тоабанна  а  кхыйолча референдума   тоабашта  а юкъе    референдума  дешаех агитаци  е  а; 
4) кхоачо  ю муниципальни  образоване  доазон  т1а  моттигерча шедоалдара органашка даьча хоржамашка а  моттигерча   референдумашка  кхадж  тассара а  референдумий   а чаккхе  оттаяра ца1  йола  арг1а  лораяра;


5) кхоачо  ю муниципальни  образоване  доазон  т1а  моттигерча шедоалдара органашка  даьча  хоржамашка а  моттигерча референдумашка  кхадж  тассара а  референдумий   а чаккхенаш  кепатохара  йола    ца1  йола  арг1а  лораяра;

6) кхоачо  ю  муниципальни  образоване  доазон  т1а,  т1а  моттигерча шедоалдара  органашка  деча  хоржамашта а  моттигерча референдумашта а     кийчо яраи уж д1адахьараи финансировани яра, д1а-хьа хьожаду моттигерча бюджетера а (е)  Г1алг1ай Республика  бюджетера  а  моттигерча шедоалдара  органашка  деча хоржамашта,  моттигера  референдума  кийчо яра  а уж  д1адахьара а хьакъоастадаь  средстваш,  т1ахьожам  лоаттабу  цу  средстваех  целевой  пайда  эцара;


7) лохе латтача комиссешта бокъон, методически,  в1ашт1ехьдаккхара-технически  новкъостал  ду;

8)  ладувг1 моттигерча  шедоалдара  органаша, моттигерча  шедоалдара  органашка  хоржамашта, моттигерча референдума кийчо  ярах  а д1адахьарах а  йолча  сведенешка;


9)  тохк,  лохе  латтача  комиссей  соцамех,  хьадаьрех,  (хьа  ца  деш  дитарех) дола лоткъамаш (заявленеш), х1аьта муниципальни района  хоржамий комиссе -  поселене  хоржамий  комиссей  соцамех,  хьадаьрех,  (хьа  ца  деш  дитарех)  дола  лоткъамаш (заявленеш) тохк, цу лоткъамех   (заявленейх) оттаме  соцамаш  т1аэц;


10) кхоачашъю кхыйола полномочеш федеральни  законашца, Г1алг1ай Республика  законаца, муниципальни  образоване  уставаца нийса.


Корта 4.  Окружной  хоржамий комиссеш

Статья 11.  Юкъара кхетамаш

1. Окружной хоржамий комиссеш в1ашаг1йохк законо  белгалъяьча  моттигашка,  цхьа манда  долча  а  (е)  дукха  мандаташ  долча хоржамий  округашка  г1олла. Окружной  хоржамий комиссей  полномочеш  д1аялар  могаду    кхыйолча хоржамий комиссешка.
2. Окружной  хоржамий комиссей  полномочеш  д1айоал,   хоржамий  чаккхе  оттаяь  ши  бут  боалача  ханачухь,  нагахьа  санна  лакхе  латтача  комиссе  лоткъамаш  (заявленеш)  деннадеце  цу  комиссено  даьрех  (ца  деш  дитарех),  бахьан  из  долаш  кхаджамаш  ларх1ара  арг1а  толхаяь  яле  е цу  хьакъехьа  судебни тохкам  бале  д1ахьош. Хоржамий  округе  г1олла  хиннача  хоржамий  чаккхе   е  кхадж  тассара  чаккхе   лоткъаяь  яле   окружной  хоржамий комиссен  полномочеш  соцаю  лакхе  латтача  комиссено  соцам  т1аийцача  дийнахьа  денз  е  лоткъамах  (заявленех)   т1аийца  судебни соцам  законни  низаца  чоаг1беннача  дийнахьа  денз.
3. Г1алг1ай Республика  паччахьалкхен  1аьдала  органашка,  моттигерча  шедоалдара  органашка  хоржамаш  дара окружной  хоржамий комиссей  дош  оттача  доакъашхой  дукхала  таьрахь  белгалду Г1алг1ай Республика  арг1а йолча  хоржамех  долча  законашца.
4. Окружной  хоржамий комиссен  хьалхара  кхетаче  яра  хан-йовкъаш  белгалъю  лакхе  латтача  хоржамий  комиссено,  окружной  хоржамий комисси  в1ашаг1йоллара а  цун  председатель дарже  хьожавара  а дешаш  доашхача  хана.  

Статья 12.  Окружной  хоржамий комиссеш  в1ашаг1йохкар
1. Г1алг1ай  Республика  паччахьалкхен  1аьдала  органашка  хоржамаш  д1адахьара  окружной  хоржамий комиссеш  в1ашаг1йохк  Г1алг1ай Республика Хоржамий  комиссено, х1аьта  моттигерча шедоалдара  органашка – арг1а  йолча муниципальни  образоване  хоржамий комиссено,  укх  Закона  4  статьяй 2  даькъе  белгалъяьча предложеней,  иштта  муниципальни  образоване  представительни  органий  предложеней, балха, служба,  дешара  моттигашка  хиннача  харжархой  гулламашка  еннача  предложеней   к1ийлен  т1а.
2. Окружной  хоржамий комисси  в1ашаг1йолл  арг1а  йолча  лакхе  латтача   хоржамий  комиссено, кхадж  тасса ди  хила  65  денал  к1езигах  йоаца  ха  йиссача.  Окружной  хоржамий комиссен  оттамах  хетараш  д1аэцара  ха  10  ди  да,  уж   хетараш д1аэцарах  бола   хоам  кепатехача  (нахала  баьккхача)  хана  денз.    
3. Лакхе  латта  хоржамий комисси    декхарийла  я, Г1алг1ай  Республика  паччахьалкхен  1аьдала  органашка  хоржамаш  д1адахьара  йолча  окружной   хоржамий комиссен  юкъарча доакъашхоех  ахаш  хьожабе  хьаеннача предложеней  к1ийлен  т1а:

1) Российски Федераце  Федеральни  Гуллама  Паччахьалкхен  Думе, мандаташ  д1а-хьа  декъа  мукъа бенна кандидатий федеральни спискаш хьалхатеттача      политически   партешкара;  

2) Г1алг1ай  Республика  Халкъа  Гулламе, мандаташ  д1а-хьа  декъа  мукъа бенна кандидатий  спискаш хьалхатеттача  политически партешкара.
4. Лакхе  латта  хоржамий комисси  декхарийла  я, моттигерча  шедоалдара  органашка хоржамаш  дара  йолча окружной   хоржамий комиссен  юкъарча доакъашхоех  ахаш  хьожабе,  хьаеннача предложеней  к1ийлен  т1а:

1) Российски Федераце  Федеральни  Гуллама  Паччахьалкхен  Думе, мандаташ д1а-хьа декъа мукъа бенна кандидатий федеральни спискаш хьалхатеттача  политически   партешкара;  

2) Г1алг1ай  Республика  Халкъа  Гулламе, мандаташ  д1а-хьа  декъа  мукъа  бенна кандидатий спискаш хьалхатеттача  политически партешкара;

3) арг1а йолча муниципальни образоване   представительни  органе  мандаташ  д1а-хьа  декъа  мукъа  бенна кандидатий  спискаш хьалхатеттача  юкъарлен  обьединенешкара.

Статья 13.  Окружной  хоржамий комиссен  полномочеш
Окружной  хоржамий комисси: 

1) муниципальни образоване доазон т1а т1ахьожам лоаттабу, Российски Федераце гражданий хоржамашка дакъа лацара бокъонаш   лораяра;
2) муниципальни  образоване  моттигера  шедоалдара  органашца  паччахьалкхен 1аьдала  органашца,  хоржамашта  кийчо ярца  а  д1адахьарца а даькъе  цхьана  къахьег; 

3) кандидаташта  регистраци ю;

4) хоржамий  округе  бюллетена  текст  д1ач1оагъю;

5) кхоачо  ю хоржамий  округе  доазон  т1а  моттигерча шедоалдара  органашка  даьча хоржамашка а моттигерча референдумашка  кхадж  тассара а  референдумий  а чаккхе  оттаяра ца1  йола  арг1а  лораяра;


6) хоржамий  округе   даьча  хоржамий   чаккхенаш  белгалъю;

7)  арг1а  йолча,  дукханешка  хоам  бара средствашка  кепатох (нахала  йоах) хоржамий  округе   даьча  хоржамий   чаккхенаш;

8) лохе латтача комиссешта бокъон, методически,  в1ашт1ехьдаккхара-технически  новкъостал  ду;


9)  тохк,   лохе  латтача  комиссей  соцамех,  хьадаьрех,  (хьа  ца  деш  дитарех)  дола  лоткъамаш (заявленеш), х1аьта  цу  белгалдаьча  лоткъамех   (заявленейх) оттаме  соцамаш  т1аэц;


10) кхоачашъю  кхыйола  полномочеш, законашца, нийса.

Корта 5.  Доазон   хоржамий комиссеш

Статья 14.  Юкъара кхетамаш

1. Доазон хоржамий комисси Г1алг1ай Республика паччахьалкхен  орган.

2. Доазон  хоржамий комиссен  да  ший  мохьар, штампаш,  бланкаш  ший  ц1ераш а  реквизиташ  а  т1айолаш.

3. Доазон хоржамий комиссен доакъашхой дукхала  таьрахь  д1аоттаду, Г1алг1ай Республика Хоржамий комиссен соцамца,  моттигерча  хьалий, белгалъяьча  комиссен полномочеш  д1а-хьа  яржача доазон  т1а  регистраци  яь  болча харжархой дукхала терко еш, уж  пхеннел  к1езигах  вийттанел  дукхаг1а  а  хила  йиш  яц

4.  Доазон  хоржамий комиссен  полномочей  ха  пхи  шу да. Нагахьа  санна доазон хоржамий комиссен полномочей ха цу комиссено дакъа  лоацаш, хоржамий кампани д1ахьоча хана, референдум  д1аяхьар  оттадаьчул т1ехьаг1а а референдума кампани чакхъяллалца  а цун  полномочей ха д1ай1аьхъю хоржамий кампани д1ахьоча хана, референдум д1аяхьар  оттадаьчул  т1ехьаг1а а  референдума   кампани  чакхъяллалца.  
5. Доазон хоржамий комиссен полномочеш Г1алг1ай Республика Хоржамий комиссено  муниципальни  образоване  представительни  органаца  барт баь т1аийцача соцамца д1аялар могаду, муниципальни  образоване  арг1а  йолча  хоржамий комиссенга.  
6. Референдумаш д1ахьоча  хана  доазон  хоржамий комиссеша  кхахьег   референдума   комиссей  дарже.

Статья 15.  Доазон  хоржамий комиссеш в1ашаг1йохкар
1. Доазон хоржамий комисси в1ашаг1йолл Г1алг1ай Республика Хоржамий  комиссено, муниципальни  образоване  представительни  органо,  укх  Закона  4  статьяй  2  даькъаца  белгалъяьча   предложеней  к1ийлен  т1а,  иштта  балха т1а, службе, дешача моттиге  харжархой  гулламашта,  хьалха  хиннача доазон  хоржамий комиссешта, хетараш  теркалдеш.
2. Г1алг1ай Республика Хоржамий комиссено доазон комиссен  полномочеш йистеяла  70  денал  хьалха  а  доацаш,   55  денал  т1ехьа  а доацаш,  дуккханешка хоам  бара  средствашка кепатох  е  кхыча  тайпара  нахала  боакх, доазон комисси  в1ашаг1йоллар  д1адоладарах  а  цун  кердача  оттамах  предложенеш  хьаэца  йолаярах  а  болча   хоама. Комиссен   кердача  оттамах предложенеш  хьаэцара  ха 30  ди  да, укх даькъ  т1а  белгалбаь  хоам   нахала  баьккхача дийнахьа   денз.

3. Г1алг1ай Республика Хоржамий  комисси декхарийла  я  доазон    хоржамий комиссен юкъарча доакъашхоех ахаш  хьожабе, хьаеннача предложеней  к1ийлен  т1а:

1) Российски Федераце  Федеральни  Гуллама  Паччахьалкхен  Думе, мандаташ д1а-хьа декъа мукъа бенна кандидатий федеральни спискаш хьалхатеттача  политически партешкара;  

2) Г1алг1ай  Республика  Халкъа  Гулламе, мандаташ  д1а-хьа  декъа  мукъа  бенна кандидатий  спискаш хьалхатеттача  политически партешкара;

3) Муниципальни  образоване  представительни  органе  мандаташ  д1а-хьа  декъа  мукъа  бенна кандидатий  спискаш хьалхатеттача  юкъарлен  обьединенешкара.

4. Цхьан, дукхаг1а харжархой болча административно-доазон   боараме   массехк доазон  хоржамий  комисси  в1ашаг1йолар  могаду,  цу  моттиге  уж  в1ашаг1йохкарах  соцам  т1аэц,  Г1алг1ай Республика Хоржамий  комиссено, Российски Федераце Центральни хоржамий комиссенца барт а бий. Предложенеш  д1алу Российски Федераце  Центральни хоржамий комиссе, Г1алг1ай Республика Хоржамий  комиссено,  цу  хьакъехьа  соцам  т1аэца  тарлуча  денал  30  ди  хьалха. Нагахьа  санна  хьалхаг1а  барт  баьча  боараме  йола  доазон  хоржамий  комиссе  таьрахь  хувцалуш  ца   хилча,  белгалъяь  комиссеш, цхьан административно-доазон  боараме  в1ашаг1йохкаш  хилча,  доазон  комиссей  дукхалах  совнаг1а  барт  бе  безац.
5. Кердача оттамах йола доазон  хоржамий комисси  в1ашаг1йолларах  бола Г1алг1ай Республика Хоржамий комиссен соцам т1аэца беза,  хьалхарча  оттамах  йола   доазон хоржамий комиссе  полномочеш  чакхъяла 5  денал  к1езигах йоаца ха йиссача. Г1алг1ай Республика Хоржамий комиссен   белгалбаь  из соцам  т1аэцача  хана   доазон комисси  в1ашаг1ъйоллаш  терко  е  еза, укх  Закона 20  статьяй  3 даькъо  белгалъяь  хьалхара  организационни  кхетаче   д1аяхьара  хан-юкъа.
Статья 16.  Доазон   хоржамий комиссен  полномочеш
Доазон   хоржамий комисси:  
1) арг1а  йолча   доазон  т1а т1ахьожам  лоаттабу, Российски Федераце  гражданий  хоржамий  бокъонаши  референдуме  дакъа  лацара  бокъои  лораяра;
2) кхоачо  ю арг1а йолча   доазон  т1а  комиссей  къахьегама  ца  хилча яргъйоаца  технологически оборудоване  боарамаш лорадара;

3) кхоачо ю арг1а  йолча доазон т1а  моттигера  шедоалдара  органашка  хоржамаш  д1ахьош,  моттигера  референдум  оттаеш, Российски   Федераце  хоржамий  система  дег1айоалаеш,  автоматизаце 
средстваш  юкъейоалаеш,  пайда  эцаш, харжархой  бокъон  боараме 1омабеш, комиссей доакъашхой а хоржамаш, референдумаш в1ашаг1тохараш а профессиональни  кийчбеш; 

4) кхоачо  ю арг1а йолча  доазон  т1а   кхадж  тассара   чаккхе  оттаяра,  ца1  йола  арг1а  лораяра;


5)  д1а-хьа  хьожаду  федеральни   бюджетера,  Г1алг1ай Республика  бюджетера хоржамашта, референдума кийчо яра а уж д1адахьара а хьакъоастадаь  финансови средстваш,  т1ахьожам  лоаттабу  цу  средстваех  целевой  пайда  эцара;


6) лохе латтача комиссешта  бокъон, методически,  в1ашт1ехьдаккхара-технически  новкъостал  ду;

7)   ладувг1 Г1алг1ай Республика  паччахьалкхен 1аьдала  органашка, моттигерча  шедоалдара  органашка   хоржамашта,   референдума кийчо  ярах  а д1адахьарах а  долча  хоамашка;


8)  тохк,  лохе  латтача  комиссей  соцамех,  хьадаьрех,  (хьа  ца  деш  дитарех) дола лоткъамаш (заявленеш), белгалдаьча цу лоткъамех   (заявленейх) оттаме  соцамаш  т1аэц;

9) кхоачашъю  кхыйола  полномочеш,  федеральни  законашца, Г1алг1ай Республика  законашца  нийса.
Корта 6. Даькът1ара  хоржамий комиссеш
Статья 17. Юкъара  кхетамаш
1. Харжархоша а референдума доакъашхоша кхадж  тассар  д1адахьара, харажархой а референдума доакъашхой а хоржамий участкашка, референдума  участкашка  кхаджамаш дагарде  в1ашаг1йохк  даькът1ара хожамий  комиссеш. Муниципальни районий, городской округий, поселеней,  ханна харжархой  хулача  т1ема  доакъошка  моттигерча администрацешта керте  латтараша  в1ашаг1ъехкача хоржамий  участкашка,  референдума  участкашка,  даькът1ара  комиссеш  в1ашаг1йохк,  доазон  комиссеша.

2. Даькът1арча, укх  статьяй 1  даькъаца  нийса  в1ашаг1ъеллача    хоржамий комиссен  полномочей ха  пхи  шу  да.  Нагахьа  санна укх  статьяй 1 даькъаца нийса в1ашаг1ъеллача даькът1арча хоржамий комиссен  полномочей  ха  д1ай1аьхъю цу комиссено  дакъа лоацаш, хоржамий кампани д1ахьоча  ханна, референдум д1аяхьар  оттадаьчул  т1ехьаг1а а  референдума   кампани  чакхъяллалца  а цун полномочей  ха д1ай1аьхъю хоржамий кампани д1ахьоча  хана, референдум д1аяхьар оттадаьчул т1ехьаг1а а  референдума  кампани  чакхъяллалца  а. Даькът1арча,  укх  Закона 18 статьяй 3  даькъаца  нийса  в1ашаг1ъеллача   хоржамий комиссен  полномочей  ха д1аоттаю из в1ашаг1ъеллача комиссено, бакъда чакхъяла йиш  яц  хоржамий,  референдума  чаккхе  официально кепатехача  дийнахьа  денз  итт  денал  хьалха,  нагахьа  санна  кхадж  тассара  арг1а  а  (е)  каджамаш ларх1ара арг1а  а  толхаяь  хилча, лакхе  латтача комиссе  цу  комиссено  хьадаьрех,  (хьа  ца  деш  дитарех)  дола  лоткъамаш (заявленеш)  енна  яле, е  цу  хьакъехь  судебни  тохкам   д1ахьош  бале. Нагахьа  санна  арг1а  йолча  хоржамий   участке,  референдума  участке  кхадж  тассара чаккхенаш  лоткъаяь  яле,   цу  комиссен   полномочеш  соцаю  лакхе  латтача  комиссен  соцамах е лоткъамех (заявленех) судебни соцам законни низаца  ч1оаг1бенна  бале. Даькът1арча  комиссен полномочеш соцаю  ханал  хьалха,  доазон  хоржамий  комиссен  соцамах  хоржамий  участок, референдума  участок     д1аяьккхача,  хоржамий  участкай, референдума участкай перечень   боараме  йоалаеш.

3. Даькъ т1арча хоржамий комиссен дош отта доакъашхой дукхал таьрахь д1аоттаду,  из  в1ашаг1йоллача   доазон т1арча хоржамий комиссено е даржерча саго  арг1а йолча  регистраци яьча доазон т1а харжархой участка, референдума  участка доакъашхой  дукхалга  хьежжа,  укх  таьрахьа боараме:

а) 1001-га кхаччалца харжархо хилча – 3-9  даькът1арча  комиссен  доакъашхо;

б) 1001-ара 2000-га кхаччалца харжархо хилча – 7-12 даькът1арча  комиссен  доакъашхо;

в) 2000-нел совг1а харжархо хилча – 7-16 даькът1арча  комиссен  доакъашхо.

4. Нагахь санна тайп-тайпарча  боараме  дола  хоржамаш д1ахьош  дола  а (е) тайп-тайпара боарамаш дола  референдумаш д1ахьоча денца цхьана хилча, даькът1арча хоржамий комиссен дош отта доакъашхой  т1ех  бола  боарам, укх статьяй  3  даькъаца  белгал ма дарра дукхаг1а хилийта йиш я, бакъда виънел дукхаг1а хила йиш яц уж даькът1арча хоржамий комиссен  оттама  резервера  доазон  хоржамий  комиссено оттаяьча  хан-юкъа. Из  хан-юкъ  чакхъяла  йиш  яц  хоржамий, референдума чаккхенех  бола  хоам  официально  кепатехачул  т1ехьаг1а  итт  денал  хьалхаг1а,  нагахьа  санна лакхе латтача  комиссенга,  цу даькът1арча   хоржамий   комиссено  даьчох  (ца  деш  дитачох)  лоткъамаш (заявленеш)  деннадеце, бахьан  из  долаш   кхадж  тассара а  (е) кхаджамаш  ларх1ара   арг1а   толхаяь  яле, е цу  дешах  судебни  тохкам   д1ахьош  беце.  Нагахьа  санна арг1а  йолча  хоржамий  участке,  референдума  участке  кхадж  тассара  чаккхе  лоткъаяь  яле,  цу  даькът1арча хоржамий комиссей  доакъашхой  полномочеш  д1аяьхъю  лакхе  латтача комиссено соцам т1аэцача денга  кхаччалца  е  лоткъамах (заявленех)  суда  соцам  законни  низаца  ч1оаг1беннача  денга  кхаччалца.  Цу моттиге  даькът1арча хоржамий комиссен цу доакъашхошта совнаг1а къахьегарах алапи (совг1ат) далар, иштта царна уж шой керттерча балхара мукъа бита яьккхача хана компенсаци далар кхоачашду арг1а йолча бюджетера.

          Статья 18. Даькът1ара  хоржамий комиссеш  в1ашаг1йохкар
1. Даькът1ара хоржамий комисси в1ашаг1йолл доазон хоржамий  комиссеша,  укх  Закона  4  статьяй  2  даькъаца  белгалъяьча   предложеней к1ийлен т1а, иштта муниципальни образоване  представительни органа предложеней к1ийлен  т1а, балха  т1а, службе, дешача моттиге  харжархой  гулламашта, хьалха хиннача доазон хоржамий комиссешта, хетараш  теркалдеш. Д1алуш  йолча  предложеней  дукхала  доазув  техадац.  

2. Доазон   хоржамий  комиссено,  участкови  хоржамий  комиссен  полномочеш  йистеяла  55  денал  хьалха  а  доацаш,   45  денал  т1ехьа  а доацаш,  дуккханешка хоам  бара  средствашка кепатох  е  кхыча  тайпара  нахала  боакх, даькът1ара  комисси  в1ашаг1йоллар  д1адоладарах  а  цун  кердача  оттамах   предложенеш  хьаэца  йолаярах  а  болча   хоама. Комиссен   кердача  оттамах   предложенеш  хьаэцара  ха  30  ди  да,   укх  даькъ  т1а  белгалбаь  хоам   нахала  баьккхача дийнахьа   денз.  Нагахьа  санна  муниципальни образоване дукханешка хоам бара средстваш деце, даькът1ара хоржамий комиссен оттамах предложенеш д1аэцарах бола хоам хьалтох лаьрхх1ача стенда т1а, муниципальни бокъон актий бюллетена т1а, муниципальни образоване а (е) Г1алг1ай Республика Хоржамий комиссен, муниципальни образоване хоржамий комиссен сайта т1а.
3. Къасттача,    нах  бахача  моттигашта  г1аьнарча  моттиге,  т1ема  даькъа  т1а  в1ашаг1ъеллача  хоржамий  участке,  референдума  участке,  т1аваха  хала  долча  е  гаьна  уллача  моттиге,  харжархой,  референдума  доакъашхой, е Российски Федераце доазонашца баха  моттигашка  регистраци янза  йолча   ханна  хулача  моттигашка   в1ашаг1ъехкача   хоржамий  участке,  референдума  участке, даькът1ара хоржамий  участок  в1ашаг1йолл доазон  хоржамий  комиссено,  даькът1арча  комиссей  оттама  резервах, кхадж  тасса  ди хилале  15  ди  хьалха,  лоарх1амеча  моттигашка-кхадж  тоса  ди  хилале  хьалхара  ди  отталехьа. Т1аваха  хала  дола е  гаьна  ухкача  моттигий  перечень  д1аоттаю   Г1алг1ай  Республика  законаца.
4. Доазон хоржамий  комисси декхарийла  я    даьт1арча     хоржамий комиссен  юкъарча доакъашхоех  ахаш  хьожабе,   хьаеннача предложеней  к1ийлен  т1а:

1) Российски Федераце  Федеральни  Гуллама  Паччахьалкхен  Думе, мандаташ  д1а-хьа  декъа  мукъа бенна кандидатий федеральни спискаш хьалхатеттача  политически партешкара;  

2) Г1алг1ай  Республика  Халкъа  Гулламе, мандаташ  д1а-хьа  декъа  мукъа  бенна кандидатий спискаш хьалхатеттача  политически партешкара;

3) Муниципальни  образоване представительни  органе  мандаташ  д1а-хьа декъа мукъа бенна кандидатий спискаш хьалхатеттача юкъарлен  обьединенешкара.

5. Укх статьяй 1 даькъаца нийса даькът1арча комиссешка  юкъебахийта  мога  а  баь,  комиссе  доакъашхой  баь  хьожабанза  болчар   кандидатураш,  Российски Федераце  Центральни  хоржамий  комиссено  оттаяьча  арг1ах, Г1алг1ай Республика Хоржамий комиссено,  даькът1арча  комиссей  резерве  д1аязбу.
6. Доазон хоржамий  комиссен  даькът1ара  кердача  оттамах  йола комисси  в1ашаг1йолларах бола соцам т1аэца беза, хьалхарча  даькът1арча  комиссен  полномочеш  йистеяла  пхе  денал  к1езигах  йоаца  ха  йиссача. 

7.  Даькът1арча  хоржамий  комиссен  дош  оттача доакъашхошта  доазон  хоржамий комиссено, Российски Федераце  Центральни  хоржамий  комиссено  кеп  д1ачоаг1ъяь  удостоверенеш  д1алу.
Статья 19. Даькът1арча   комиссе  полномочеш

Даькът1ара   комиссе:

1) бахархошка  хоам  бу,   даькът1арча  комиссе  адресах,  телефонах, цун  балха  ханах,  иштта  кхадж  тассара  денах, ханах,  моттигах;  
2) хоржархой,  референдума  доакъашхой  спискаш  боараме  ерзаю, хоржархошта,  референдума  доакъашхошта  уж  спискаш  йовзийт,  цу  списка юкъерча   нийса доацарех,  г1алатех  йола заявленеш  тохк,  кхоачо  ю  цу  юкъе  арг1а  йола  хувцамаш  юкъедахьара;
3)  кхоачо  кхадж  тассара фусамаш,  кхадж  тассара  ящикаш  а  кхыбола  кхоачам  а    кийчбара;

4) кхоачо  ю  регистраци яьча  кандидатех,  хоржамий  обьединенейх,  регистраци  яьча  кандидатий  спискайх хоам  харжархошка д1абара,  референдума  доакъашхошка   референдуме  дувца  оттадаьча  дешаех  хоам  д1абара,  лакхе  латтача  хоржамий  комиссешкара  хьаденнача  сведеней  к1илен  т1а;  

5)  т1ахьожам  лоаттабу  хоржамий  доазон  т1а,   референдума  доазон  т1а  хоржамашта  хьалхара, референдума дешаех  агитаци  яра  арг1а  лораяра;

6)  д1алу  открепительни  удостоверенеш;
7)  в1ашт1ехьдоаккх   хоржамий  участке, референдума  участке  кхадж  тоссача  дийнахьа   кхадж  тассар,  иштта  ханал  хьалха  кадж  тассар;
8) кхоачашду  кхаджамаш  ларх1ар, хоржамий  участке, референдума  участке  кхадж  тассара  чаккхе  оттаю,  кхадж  тассара  чаккхенах  протокол  оттаду,  из  д1алу  доазон  комиссенга;
9) хоржамий  участке, референдума  участке  кхадж  тассара  чаккхе  д1акхайка   а  ю,  кхадж  тассара  чаккхенах  дола  тешал  даь протокол  а  д1алу  е  цу    белгалдаьча  протоколий  копеш  кхадж  тассара  т1ахьожаш  хиннача  наха; 

10) ший  полномочей  боараме  тохк,   хоржамех  дола  законаш  толхадарах дола    лоткъамаш (заявленеш),  цу  белгалдаьча     лоткъамех (заявленейх) оттаме  соцам  т1аэц;
11) 1алашо  ю  хоржамашта кийчо  ярахи  д1аяхьарахи,  референдума   кийчо   ярахи  д1аяхьарахи  дола  документаш лорадара  а  лакхе  латтача  комиссешка  д1адалара  а; 

12)  кхоачашью  законаца нйиса  йола,  кхыйола  полномочеш.  

Корта 7. Хоржамий комиссей къахьегама  арг1а
Статья 20. Комиссей къахьегам  в1ашт1ехьбаккхар  
1. Комиссей  къахьегам  д1ахьу  коллегиальо.
2. Комисси  правомочни  я  ший  болх  д1аболабе,  нагахьа  санна   цун  оттамах    кхаь  даькъах, шин  даькъал  к1езигах  боаца доакъашхой  в1ашаг1теха  бале.  

3. Массазарча  к1ийлен  т1а  болх  беча  хоржамий комисси гуллу ший эггара хьалхарча кхетаче,  цун  дош  отташ  бола  доакъашхой оттабара хьакъехьа соцам  т1аийцачул т1ехьаг1а пхийтта денал т1ехьа ца йоалийташи хьалхарча созыва доазон  хоржамий комиссе бокъоний ха чакхйоалача денал хьалхаг1а йоацаши. Из деча хана доазон  хоржамий комиссе  оттаме  хила беза,  дош  отташ  бола  доакъашхой,  хоржамий комиссе  хьожабаь  хила  беза  цун  кхаь  даькъах  шин  даькъал  к1езигах  боацаш. Кердача  оттамах  йола  доазон  комиссе хьалхара  кхетаче яьча дийнахьа денз, комиссе хьалхарча оттама  бокъонаш лелаш йоацаш совц. Доазон  хоржамий комиссе полномочей  ха лоарх1 цун хьалхара кхетаче  яьча дийнахьа денз.
4. Г1алг1ай Республика Хоржамий комиссе председатель дарже  оттаву  къайлаг1а кхадж а тоссаш, цун  хьалхарча  кхетачене, Г1алг1ай Республика Хоржамий комиссе дош оттача доакъашхоех, Российски Федераце  Центральни  хоржамий  комиссен  предложенех.

5. Муниципальни  района,  городской  округа  хоржамий  комиссе председатель дарже  оттаву  къайлаг1а кхадж а тоссаш, цун  хьалхарча  кхетачене, у  хоржамий комиссе дош  оттача  доакъашхоех,  укх  арг1ан  боараме:
1) Г1алг1ай Республика Хоржамий комиссен  предложени  хилча -Г1алг1ай Республика Хоржамий комиссен  предложенех;  
2) нагахьа санна Г1алг1ай Республика Хоржамий комиссен  предложени  ца  хилча - муниципальни  района, городской  округа  хоржамий  комиссен  дош  оттача  доакъашхоша  еннача предложенейх.
6. Поселене хоржамий комиссе председатель дарже  оттаву  къайлаг1а кхадж а тоссаш, цун  хьалхарча  кхетачене, цу  хоржамий комиссе дош  оттача  доакъашхоех,  муниципальни  района  хоржамий комиссе предложеней  к1ийлен т1а, х1аьта муниципальни района  хоржамий комисси  в1ашаг1ъелла  ца  хилча – доазон комиссен предложеней  к1ийлен  т1а.  Нагахьа  санна  из  тайпара  предложени  ца  хилча, поселене  хоржамий  комиссе председатель дарже  оттаву,   поселене  хоржамий  комиссен дош  оттача  доакъашхоех.
7. Нагахьа  санна  поселене  хоржамий  комиссено  председатела дарже  оттавечун  кандидатура  д1атотте,  укх  статьяй  4,  5,  6  доакъошца  нийса  хоржамий комиссен ло1амах из хоржаш хилча  декхарийла я керда  кандидатура   хьалхататта,   комиссен   дош  оттача   доакъашхоех.
8. Окружной хоржамий  комиссе  председатель дарже  хьожаву,   комиссен   дош  оттача   доакъашхоех,  даржера  мукъа  а  воалийт  лакхе  латтача  комиссен  соцамах. Доазон хоржамий  комиссе  председатель дарже  хьожаву,   комиссен   дош  оттача   доакъашхоех,  даржера  мукъа  а  воалийт  Г1алг1ай Республика Хоржамий комиссен  соцамах.  Даькът1арча  хоржамий  комиссе председатель дарже хьожаву,  комиссен   дош  оттача   доакъашхоех,  даржера  мукъа  а  воалийт  доазон  хоржамий комиссен  соцамах.
9. Комиссе  предеседатела   заместитель  а  секретарь  а  хьахорж  къайлаг1а  кхадж а тоссаш цун хьалхарча  кхетаче, комиссен   дош  оттача   доакъашхоех.

10. Комиссен  кхетаче  в1ашаг1тох  цун  предсдетело,  д1аяхьанза  ярг  ца  хиларга  хьежжа. Кхетаче  д1ахьу  комиссен  дош  оттача  доакъашхоех  берригнех  кхаь  даькъо  д1адийхача.

11. Комиссен   дош  отта   доакъашхо  декхарийла  ва  мел йолча  кхетаченашка  дакъа лаца.

12. Комисси  правомочни  я,  нагахьа  санна  цига  дакъа  лоацаш,    дош  отта   доакъашхоех  дукхаг1бараш  хилча.  

13. Комисси  декхарийла  я  цун моллаг1ча  доакъашхочун,  лакхе  латтача  комиссен  моллаг1ча  доакъашхочун   д1адехарах  кхадж  тасса  ший  компетенце  боараме  долча,  д1ачоаг1ъяьча повестках  комиссено  тохкача    моллаг1ча  а  дешаех.
14. Комиссе председатель,  председатела  заместитель,  секретарь дарже  вахийта харжара хьакъехьа е   комиссе председатель,   председатела  заместитель секретарь даржера мукъабовлийтара хьакъехьа, х1аьта иштта белгалдаьча даржашка  болхарий кандидатурех йола предложенеш оттаяра хьакъехьа, хоржамаш, референдум кийчъелгеи д1ахьолгеи финансови 1алашдара хьакъехьа, кандидаташта,  кандидатий  спискашта  регистраци  ярах, царна  регистраци  яр  д1адаккхарах,  суде  заявлени  яларах, хоржамий,  референдума  чаккхенех,  е  хоржамаш,  рферендум  хинна  йоацалга  е  бокъонца  йоацалга, шозлаг1а  кхадж  тассарах  е  шозлаг1а  хоржамаш  д1адахьарах, Федеральни  закона 2  статьяй  10  даькъаца а 75  статьяй 6 а 7  пункташца нийса соцам  т1аэц  кхетаче,  комиссен  дош  оттача  доакъашхоех  дукхаг1чар кхадж а тоссаш. Комиссе председатель, председатела  заместитель, секретарь даржера  мукъабовлийтарах  соцам   къайлаг1а  кхадж  а  тоссаш (ше  заявлени  а  язъяь  д1авалар ца  лаьрх1ача), цу  моттиге  керда    комиссе председатель,   председатела  заместитель,  секретарь дарже баха  харжар д1ахьу  укх  статьяй  4,5, 6,  7,  9  доакъоша  белгалъяьча  арг1ах. 
15. Комиссе кхыдолча  дешаех  соцамаш  т1аийду,  даъка  лоацача,  дош  оттача  доакъашхоша  дукхаг1чар  кхадж  а  тоссаш.
16. Комиссено соцам   т1аэцаш дош  оттача  доакъашхоша кхадж  тоссача  хана  цхьатарра  боараме  «раьза» а «духьала» а кхаджамаш  тайса  хилча комиссе председатела (заседане председатель волчун) кхадж хоадам беш лоарх1.

17. Комиссе соцамашта  к1ала кулг язду комиссе председателеи секретареи (заседане председатель хинначои заседане секретарь хинначои).


18. Комиссе соцама  раьза боацача дош  оттача  доакъашхой  бокъо я къаьстта шоашта хетар йоазон кепе  д1аязде, из шоашта хетар комиссе протокола т1а хьахьекха а цун  соцамах д1атеха а хургдолаш. Нагахьа санна законага хьажжа белгалбяь комиссе соцам кепатоха (нахала  бакха) боаг1аш бале, къаьстта шоашта хетар кепатеха (нахала даккха) хила деза, комиссе соцам  кепатохара  арг1ах  санна.  

19. Комиссеша  хоржамаш  дара,  референдум  кийчо  яраи  д1аяхьараи иштта гражданско-бокъон догворех  комиссей  полномочеш  кхоачашъяраи балхаш  хьаде  гражданаш юкъеозар  могаду. 

20. Хоржамий  кампани,  референдума  кампани  д1ахьоча  хана, паччахьалкхен региональни телерадиовещане организацаша, Г1алг1ай Республика Хоржамий комиссена  лу итт  минотал  к1езигах йоаца эфирни ха, муниципальни телерадиовещане организацаша,  муниципальни образоване  хоржамий  комиссешта,  доазон,  окружной   хоржамий   комиссешта  пхе минотал  к1езигах  йоаца  эфирни  ха  лу,  х1ара  к1ира  цкъа,   ший х1ара  канале,  харжархошка,  референдума  доакъашхошка хоам  д1абе, федеральни  законаша, укх  Законо,  Г1алг1ай Республика кхыдолча  законаша  оттаяьча  арг1ах.

21. Паччахьалкхен   региональни,  к1ира  цкъаннел  к1езигах  доацаш  арадувлача    кепайоазон изданей редакцеша,  харжархошка, референдума  доакъашхоша   хоам  бара  духьа, мах боацаш кепайоазон моттиг  лу,  Г1алг1ай Республика Хоржамий комиссена,  кепайоазон б1аьннех  цхьан  даькъал  к1езигах  боацача  боараме, к1ира  арайоалача кепайоазон  моттигах, х1аьта муниципальни  кепайоазон изданей редакцеша,  харжархошка, референдума  доакъашхоша   хоам  бара  духьа, мах боацаш кепайоазон моттиг  лу муниципальни образоване  хоржамий  комиссешта,  доазон,  окружной   хоржамий   комиссешта,  кепайоазон  ши б1аьннех  цхьан  даькъал  к1езигах  боацача  боараме, к1ира  арайоалача кепайоазон  моттигах. Хоржамий комиссеша  цу  белгалъяьча  моттигах шоай  соцамашта  а  акташта  а,  иштта  кхыйола  кепайоазон  хоам  а кепатохаш  пайда  эц.  

Статья 21. Комиссей къахьегам  гуш-хозаш  хилар
1. Комиссей  массе  а  кхетаченашка,  иштта даькът1арча  хоржамий  комиссено харжархой,  референдума  доакъашхой кхаджамаш  дагардеш,  даькът1арча,  доазон комиссеша харжархой, референдума  доакъашхой спискашца, бюллетенашца, открепительни  удостоверенешца,  кхадж  тассара  чаккхенах долча  протоколашца    болх  беча  хана,  цига   т1ахила  бокъо  я  лакхе  латтача  комиссей  докъашхой  а цар аппаратий  болхлой  а,  цу  комиссено  е  лакхе  латтача  комиссено  регистраци яьча  кандидата,  е  цун  тешам  беннача  сага,  е цу  комиссено  е  лакхе  латтача  комиссено  регистраци яьча хоржамий  обьединене  викала, референдум  д1аяхьара  инициативни  доакъашхочун  е  уполномоченни  викала. Комиссей   кхетаченашка, цу  белгалдаьча  документашца, референдум  д1аяхьа  кийчо  еча  а  д1аяхьарах  долча  а документашца  болх  беча   т1ахила  белгалбаьча  наха  совнаг1а  мукъа  бала  безац. Комисси  декхарийла  я   белгалбаьча  нахага хоам д1абе а  уж  духьале  йоацаш   ший  кхетаченашка, харжархой, референдума доакъашхой кхаджамащ дагардеча, белгалдаьча  документашца,   референдум  д1аяхьа  кийчо  ярах а  д1аяхьарах  долча  а документашца  болх  беча   фусаме  чубахара.  Комиссей  массе  а  кхетаченашка, белгалдаьча  документашца,  иштта харжархой, референдума  доакъашхой  кхаджамащ дагардеча   т1ахила  бокъо  я  дуккханешка  хоам бара средствай  викалий.
2. Комиссей,  харжамаш,  референдум  д1аяхьара   кийчо  ярца а  д1аяхьарца   бувзам  бола  соцамашта  кепа  тох паччахьалкхен  е  муниципальни  кепайоазон изданешка,  е  кхыча  боараме  харжархой,   референдума  доакъашхой  теркамга  д1акхоачийт,  иштта кхыйолча  дуккханешка  хоам  бара  средствашка  д1алу,  Г1алг1ай Республика  хоржамехи  референдумехи  долча  законашца  оттаяьча  ханачухьи  боарамеи.
3. Кхадж  тоссача  диийнахьа  даькът1арча  комиссен  болх  болабелча,  иштта  ханал  хьалха  кхадж  тоссача  деношка,  лакхе  латтача  комиссено кхадж  тассара  чаккхенах  протокол  д1аэцарах  хоам  балцца,  иштта  шозлаг1а    харжархой,   референдума  доакъашхой  кхаджамаш,    хоржамий участкашка,  референдума   участкашка  кхаджамаш  дагардеча хила  бокъо  я  укх  статьяй  1  даькъе  белгалбаьча  наьха  а,  иштта  т1ахьежарий  а.
Корта 8. Хоржамий комиссей  къахьегама  кхоачо  яр
Статья 22. Хоржамий  комиссей  аппараташ
1. Массазарча  к1ийлен  т1а  къахьегаш,  юридически лицаш   йола,  Г1алг1ай Республика Хоржамий комисси, муниципальни  образованей    хоржамий комиссей, доазон,  комиссей я, белгалъяьча  комиссеша  шоаш,  хоржамий  комиссешта  къахьегама  кхоачо  е  хьаденнача  средствай боараме  в1ашаг1теха   аппараташи  штаташи.
2. Хоржамий комиссен   аппарато  кхоачо  ю хоржамий комиссей бокъон, в1ашт1ехьдаккхара-методически, документационни,  хоам  бара – аналитически,  издательски,  рузкъан-тхенически  къахьегама.

3. Хоржамий комиссен   аппарата   къахьегама  юкъара  кулгал  ду  хоржамий комиссен  председатело. Комиссен аппарата болх в1ашт1ехьбаккхара 1алашо ю хоржамий комиссен секретаро.
4. Г1алг1ай Республика Хоржамий комиссен, доазон   комиссей   аппаратий  болхлой  Г1алг1ай Республика  паччахьалкхен  служащеш. Белгалъяьча  комиссей  аппаратий  паччахьалкхен  служащей бокъонаш, декхараш,  бехктокхам  хьабелгалбу  паччахьалкхен  граждански  службах  долча законодательстваца. Белгалъяьча комиссей аппараташка  паччахьалкхен  службе  болчарна  рузкъан  кхоачо  яр (цу даькье ахчанца  кхоачо  яра а кхыдолчун а  боарам),  социальни  1алашо  яр  д1аоттаду  федеральни  законашца,  Г1алг1ай   Республика  законашца.
5. Муниципальни  образованей    хоржамий комиссей  аппаратий  служащеш  ба муниципальни   служащеш,  цар  я  арг1а  йола  бокъонаши декхараши, муниципальни   службах  долча законодательстваца  нийса.
Моттигерча шедоалдара органаша шоаш хьабелгалбу  муниципальни  образованей  хоржамий комиссей  аппарата болхлошта  алапи  далара  боарам  а  условеш  а.  Нагахьа  санна  муниципальни образоване  бюджетни кхоачон расчетни боарам, муниципальни образоване  бюджетни оттам  нийсбара  духьа дотацеш  яла  к1ийле  йолаш  хилча, муниципальни  образоване  хоржамий комиссей  аппаратий  болхлошта  алапи  далар  боарам  д1аоттабу  Г1алг1ай   Республика  законаца  нийса.

6. Комиссен  бокъо  я  хоржамаш  дара,  референдум  кийчо  яраи  д1аяхьараи гражданско-бокъон догворех  комиссей  балхаш  кхоачашде  штате  боаца  болхлой   юкъеозар  могаду,  шийна  деннача  средствай  боараме.
Статья 23.   Хоржамий  комиссей  къахьегама  финансови кхоачо  яр
1.  Г1алг1ай Республика Хоржамий  комиссена финансови  кхоачо ю,  арг1анарча  финансови  шера республикански   бюджетах   долча   Г1алг1ай Республика законаца цу г1улакха белгалдаьча средстваех, иштта  федеральни бюджетера хьаденнача средстваех, Российски Федераце Центральни хоржамий комиссено белгалбаьча  боарамеи  арг1ахи, арг1анарча  финансови  шера  федеральни     бюджетах   долча   законо  цу  г1улакхашта  белгалдаьча  средстваех. Массазарча  к1ийлен  т1а къахьегача, юридически лицош  йолча муниципальни образованей хоржамий комиссей, доазон, комиссей финансови кхоачо ю, арг1анарча финансови шера республикански   бюджетах долча Г1алг1ай Республика законаца а (е)  моттигерча  шедоалдара органа актаца моттигерча    бюджетера цу  г1улакха  белгалдаьча  средстваех. 
2. Хоржамаш кийчдараи уж д1адахьараи, цар шоай декхар кхоачашдеча хана хоржама  комиссей болх д1абахьар 1алашдара, автоматизаце средствайх пайда эцара, иштта харжархой а, хоржамий (референдума)  д1ахьош  болчар  а бокъон  культура лакхъяра,  хоржамий комиссей  къахьегам  д1абахьара  кхоачо яра Г1алг1ай Республика Хоржамий комиссено арг1а йолча бюджеташкара финансови  кхоачо  ю,  цу г1улакха хьахьожадаьча ахчах.
Хоржамашта,   референдума  кийчо яра  уж   д1адахьараи   кхоачо  еш,    арг1а  йолча бюджеташкара  хьаденна  средстваш  д1алу  хоржамий комиссей  доала  к1ала    1обелгалъяьча  расходашта  финансировани  е:

1) дош отташ болча хоржамий комиссей доакъашхошта, аппарата болхлошта совнаг1а болх барах мах (совг1ат) балара, хоржамий комиссей дош отташ болча керттерча балхашкара мукъабаьхача доакъашхошта, компенсаци ялара, иштта  гражданско-бокъон договорашца комиссешка  юкъеэзача гражданашта  мах  балара;

2) кепайоазон продукци  кийчярахи   издательски болх барахи; 

3) оборудовани эцарахи, хьац1аярахи, 1ооттаярахи (цу юкъе технологически яр а йолаш),  хоржамаш,  референдум кийчдеш а д1ахьош а хоржамий комиссешта  къахьегача  ца  хилча  яргйоаца   кхыйола мах бола  кхоачо  эцара;

4) транспортни расходашта, цу  даькъе  гаьна  йолча  а  т1аваха  хала  долча  а  моттигашка  кхадж  тассара;

5) хоржамий документаш, референдума документаш хьадарахи, лорадарахи,  архиве д1ачу дала кийчдара  е д1адахарах;

6) хоржамий  система дег1айоалаяра,  цу  даькъе хоржамий  керда  технологеш, автоматизаце средстваш юкъейоалаяра, харжархой,  хоржамаш  д1ахьошбарий бокъон  культура лакхъяра, целевой  программаш  кхоачашъяра;  

7) хоржамий комиссен  доакъашхошта, хоржамий   комиссен аппаратий  болхлошта, командировкашка бахарах, гражданско-бокъон договорашца комиссешка  юкъеэзача гражданашта  мах  балара;  

8) бувзама услугашта;

9)   кхыдолча,  хоржамаш,  референдум  д1аяхьара   кхоачо  яра.

3. Хоржамашта,  референдума кийчо  яр  а д1адахьар  а  кхоачашду,  арг1а  йолча  бюджетий, д1ач1оаг1ъяьча бюджетни  росписаца  нийса, бакъда  хоржамаш,  референдум  д1аяхьарах  т1аийца соцам официально  кепатехача (нахала  баьккхача)  дийнахьа  денз  итт  денал  т1ехьа  а  ца  доаккхаш, кхыдолча декхарашта - оттаяьча арг1ах д1ач1оаг1ъяьча бюджетни  росписаца  нийса.
Г1алг1ай Республика бюджете белгалдаьча ахчах а моттигера  хоржамаш,   референдумаш  д1аяхьара  кхоачо  яра  ахчах а  керттера  пайда  эцара  доал  дер  я  ши-ший  арг1ах   Г1алг1ай  Республика  Хоржамий  комисси,  муниципальни  образованей   хоржамий комисси.

Массе  а  долча  боарамерча хоржамий  комиссей доакъашхошта,  цар   аппаратий  болхлошта рузкъан совг1ат (совг1ат), комиссешка   гражданско-бокъон  договорашца къахьегара  хьахьийхача  говзанчашта,   хоржамаш,  референдумаш  д1ахьоча  хьинаре  дакъа  лаьцача  кхыча  доакъашхошта далар  могаду,  д1ач1оаг1баьча  смета  боараме.

4. Хоржамий  комиссешта хоржамаш  дара,  рефрендумаш д1аяхьар  кийчдараи д1адахьараи   федеральни,  республикански а иштта  моттигерча  а бюджеташкара хьахьожадаьча ахчах пайда эцара отчеташ, кхыдола  сведенеш  д1алу,  федеральни  законаша  а  Г1алг1ай  Республика законаша  а  оттаяьча  ханачухь  а  арг1ах  а.

5. Г1алг1ай Республика Хоржамий  комиссена  Г1алг1ай Республика Хоржамий  бюджетера,  муниципальни  образоване  хоржамий  комиссен  бюджетера хоржамаш кийчдара а д1адахьара а, автоматизаце средстваш дег1айоалаяраи эксплуатаци яраи, иштта хоржамаш д1ахьошбараш,  харжархой 1омабара, иштта хоржамий комиссеша шоай декхараш кхоачашдара 1алашо яра счеташ хьаеллар,  лелаяр,  учути  очетности  лелаяра боарам оттабер я Г1алг1ай  Республика Хоржамий комисси, Российски Федераце Россе Банка Къулбехьен Керттерча урхаллен, Г1алг1ай  Республике г1олларча Къаман Отделенеца  барт  а  бий.  Ахча д1ат1адохьийт хоржамий комиссеша хьаеллача Россе Банка Къулбехьен  Керттерча  урхаллен - Къаман банка Отделене  комиссеша  хьайийллача  счеташ  т1а,  нагахьа  санна цу тайпа яраш еце - Российски Федераце Сберегательни банка Г1алг1ай   отделене.  

6. Федеральни законаца нийса, банка мах луш бац хоржамий комиссеша, референдума комиссеша счеташ хьаелларахи счеташца операцеш ярахи.  Белгалъяьча  счеташ  т1а  долча  ахчах  пайда  эцарах  банкагара  проценташ  дахац. 
7. Хоржамий  комиссеша  шоай  къаьст-къаьстта  арг1а  йолча  бюджеташкара  хьат1аденача  ахчах йола бюджетни учети   отчетности.
8.  Хоржамий комиссей председателаша, арг1а йолча  бюджеташкара   хоржамаш д1адахьара хьаденнача ахчах пайда эц боараме, уж  бехктокхаме  ба финансови документаш хоржамий комиссей  финансови  документех  долча  соцамашта  нийса  хилийтараи  белгалдаьча  средстваех  пайда эцара  отчеташ  д1аялараи,  законодательствос  оттаяьча  ханачухьи  арг1ахи.

Статья 24. Т1ахьожама-ревизионни  службаш

1.Комиссешта  хоржамашта,  референдума   кийчо  яра  а  д1адахьара  а хьаденнача  ахчаех  целевой  пайда  эцара,  иштта  уж  мичара  денад  тахкара,  нийса  учет  яраи,   хоржамий  фондий,  референдума  фондий  ахчаех нийса пайда эцараи, кандидатий, хоржамий обьединеней,  референдум д1аяхьара инициативни тоабан финансови очеташта, кандидаташа шоай  рузкъах,  пайдаех, уж хьадалара  моттигех, арг1а йолча  хоржамий комиссеша регистраци яьча  кандидатий  хоржамий обьединеней  хоржамий фондашка  д1аденна бюджетни средстваш юхадалара т1ахьожам лоаттабе  в1ашаг1ъйохк  т1ахьожама-ревизионни  службаш.
2. Т1ахьожама-ревизионни службаш в1ашаг1ъйохк Г1алг1ай Республика Хоржамий  комиссе,  х1аьта  законо  белгалъяьча  моттигашка  кхыйолча  хоржамий комиссешка   а.

3. Хоржамий комиссешка  в1ашаг1ъехка йолча т1ахьожама-ревизионни  службаша къахьег федеральни законашца а Г1алг1ай Республика законодательстваца  а  нийса, арг1а  йолча  хоржамий  комиссеша  хьа  а  яь  д1а  ч1оагъяь  йолча  положеней  к1ийлен  т1а.
4. Т1ахьожама-ревизионни службаш в1ашаг1ъйохк паччахьалкхен  а  кхыйолча органии учрежденеи, цу даькъе Россе Сбербанка Г1алг1ай  отделене, Российски Федераце Банка Къулбехьен Керттерча  урхаллен,  Г1алг1ай  Республике г1олларча  Къаман  Отделене    кулгалхой,  говзанчаш  юкъе  а  озаш. Белгалъяьча  органаша а учрежденеша  а  арг1а  йолча  хоржамий комиссеша д1адехарах декхарийла я хоржмаш  дарах,  референдум д1аяхьарах бола  соцам   официальни  кепатеха (бовзийта)  цхьан  беттал  т1ехьа   а  ца  доаккхаш комиссешка  говзанчаш  командировках  д1ахьожабе.  Цу  моттиге  Г1алг1ай Республика Хоржамий  комиссен  ло1ама  к1ала  уж  командировках бохийт  пхе  беттал  к1езигах  йоацача  хан-юкъа,  х1аьта кхыйолча  комиссей  ло1аме – шинбеттал  к1езигах  йоацача  хан-юкъа.
5. Т1ахьожама-ревизионни служба  къахьегача  ханна, т1ахьожама-ревизионни  служба  доакъашхой  шоай  керттерча  балхара  мукъха  бутт,  царга  ютт  балха  моттиг (дарж),  оттаяь  даржа  оклад  а  керттерча  балха  моттигера кхыдола  ахчаш а. Цул  совг1а  царна  далар  могаду   хоржамашта,  референдума  кийчо  е  а   д1адахьа  хьакъоастадаьча  ахчаех  дола  совг1ат.  
Статья 25. Комисси  д1аяккхар

1. Комисси   д1аяккхар  могаду  судо, Федеральни  закона  75 статьяй  2  пункто  оттабаьча  боарамах,   суда  к1ала  хилара арг1а  йолча тайпара, укх  моттигашка:
1) комиссено гражданий хоржамий бокъонаш, гражданий  референдуме  дакъа  лацара  бокъонаш  толхаярах,  бахьан  из  долаш  Г1алг1ай Республика Хоржамий комиссено, Федеральни законаца,  кхыдолча  законаца (цу  даькъе суда соцамах), арг1а  йолча  доазон  т1а  кхадж  тассара  чаккхе,  е хоржамий,  референдума  чаккхе  бокъонца  ца  хилар  оттадича;

2)  комиссено Федеральни  закона  75 статьяй  7  пунктаца  нийса  т1аийца суда  е  лакхе  латтача  комиссен,   Российски Федераце  Центральни  хоржамий  комиссен,  Г1алг1ай  Республика  Хоржамий  комиссен соцамаш кхоачаш  ца  дича;

3)   комиссено  хоржамаш  д1адахьара  декхараш  кхоачаш  ца  дар,  бахьан  из  долаш  хоржамаш  дар  ханна  йолча  хоржамий  комиссено  оттадар, Федеральни  закона  10 статьяй  9  пунктаца  оттаяьча  арг1ах.

2.  Г1алг1ай Республика Хоржамий  комисси  д1аяккха  аьнна  суде  заявлени  ялар  могаду, Российски Федераце  Федеральни  Гуллама  Федераце Совета, Российски Федераце  Федеральни  Гуллама  Паччахьалкхен  Дума   доакъашхоех  юкъарча  дукхалах кхаь  даькъах  цхьан  даькъал  к1езигах  боацараша,  е  Г1алг1ай Республика  Халкъа  Гуллама депутатех  юкъарча  дукхалах кхаь даькъах, цхьан  даькъал  к1езигах  боацараша, иштта  Российски Федераце  Центральни  хоржамий  комисси.
3. Г1алг1ай Республика  Халкъа  Гуллама  депутаташ  харжара йола  окружной  хоржамий  комисси  д1аяккха  аьнна  суде  заявлени  яла  бокъо  я  Г1алг1ай Республика  Халкъа  Гуллама депутатех  юкъарча  дукхалах кхаь  даькъах,   цхьан  даькъал  к1езигах  боацарий,  иштта  Российски Федераце  Центральни хоржамий комиссен, Г1алг1ай Республика Хоржамий  комиссен. Муниципальни хоржамий комисси, муниципальни образоване представительни  органе  хоржамаш  дара  окружной  хоржамий  комисси,  доазон,  даькът1ара   комисси  д1аяккхарах  суде  заявлени  яла  бокъо я Г1алг1ай Республика  Халкъа  Гуллама депутатех  юкъарча  дукхалах,  кхаь  даькъах,   цхьан  даькъал  к1езигах  боацарий,  е  арг1а  йолча муниципальни образоване представительни  органа  депутатех  юкъарча дукхалах кхаь даькъах, цхьан даькъал  к1езигах боацарий, Российски Федераце  Центральни  хоржамий  комиссен, е  Г1алг1ай Республика Хоржамий  комиссен,  х1аьта поселене  хоржамий  комисси  д1аяккха  аьнна   суде  заявлени  яла  бокъо  я,  арг1а  йолча  муниципальни  района  хоржамий комиссен.
4. Хоржамаш,  референдум   д1ахьош йола  комисси  д1аяккхарах   суде  заявлени ялар могаду, хоржамий кампани, референдума кампани  йистеяьлча,  бакъда  хоржамий  кампани, референдума кампани  чаккхъяьнна  кхаь  беттал  т1ехьа  а  ца  доаккхаш. Кхыйола комисси  д1аяккхарах   суде  заявлени  ялар  могаду  кхадж  тосса ха  хилалехьа  30  денал  т1ехьа  а  ца  доаккхаш,  е  хоржамий  кампани,  референдума  кампани  чакхъяьнначул  т1ехьаг1а, бакъда  комисси  д1аяккхара  к1ийле  хьахинначул  т1ехьаг1а   кхаь  беттал  т1ехьа  а  ца  доаккхаш.  Шозлаг1а  кхадж  тоссаш  хилча  даькът1ара  комисси  д1аяккхарах  суде  заявлени  ялар  могаду  цу  участке хоржамий  чаккхе  оттаяьчул т1ехьаг1а,  цхьабакъда  шозлаг1а кхадж  тассара ди  отта  ворх1 денал  к1езигах  йоаца  ха  йиссача.

5. Комисси д1аяккхарах    заявлени  д1аэц  хьем  боацаш,  х1аьта  цох  соцам  т1аэц 14  денал  т1ехьа  а  ца  доаккхаш, т1аккха  хоржамий  кампани,  референдума  кампани  д1ахьоча  хана-заявлени  д1аеннача  хана  денз  кхаь  денал  т1ехьа  ца  йоаккхаш.  Комисси д1аяккхарах    дола  дош  судо  дувц  коллегиально.
6. Нагахьа санна Г1алг1ай Республика Хоржамий комисси  д1аяккхарах  бола  соцам,  хоржамий  кампани,  референдума  кампани  д1ахьоча хана судо т1аийцача, Российски Федераце  Центральни  хоржамий  комиссено,  укх  Закона  3 статьяй  1  даькъо  д1адехараш  лорадеш, ханна йола Г1алг1ай Республика Хоржамий комисси  в1ашаг1ъйолл, кердача  оттаме. Хоржамий  кампани,  референдума  кампани  д1аяхьар  чакхдаьлча  Г1алг1ай Республика Хоржамий комисси  в1ашаг1ъйолл, Г1алг1ай Республика  паччахьалкхен  1аьдала  органаша,   укх  Закона  4,  5,  6  доакъоша  д1адехараш  лорадеш.
7. Нагахьа санна муниципальни образоване хоржамий комисси  д1аяккхарах бола соцам, хоржамий кампани, референдума кампани  д1ахьоча  хана судо т1аийцача, Г1алг1ай Республика Хоржамий комиссено, укх  Закона  3 статьяй 1 даькъо д1адехараш лорадеш, ханна йола  комисси  в1ашаг1ъйолл,  кердача оттаме. Хоржамий кампани, референдума кампани д1аяхьар чакхдаьлча муниципальни образоване хоржамий комисси  в1ашаг1ъйолл,  муниципальни образоване  представительни   органо,  укх  Закона  4,  8,  9  доакъоша  д1адехараш  лорадеш.
8. Нагахьа  санна укх  статьяй 6, 7 доакъошка  белгалъяьраш  йоацаш кхыйола комиссеш  д1аяхарах  бола  соцам  судо т1аийцача,  уж  комиссеш  в1ашаг1йохк  кердача  оттаме  а  йолаш  лакхе  латтача комиссеша  хоржамий  кампани,  референдума  кампани  д1ахьоча  хана   укх  Закона  3  статьяй  1  даькъо д1адехараш лорадеш, х1аьта хоржамий  кампани, референдума  кампани чакхъяьлча -  укх  Закона  4,  12, 15, 18  доакъоша  д1адехараш  лорадеш.

9. Ханна  йола  комисси   в1ашаг1ъйолла  еза,  комисси  д1аяккхарах  бола  судо  т1аийца соцам ч1оаг1бенна  кхаь  денал  т1ехьа  а  ца  доаккхаш.  Т1аккха  хоржамий  кампани,  референдума кампани  д1а  ца  хьоча ханачухь керда  комисси  в1ашаг1ъйолла  еза,  комисси  д1аяккхарах бола  судо т1аийца соцам ч1оаг1беннача хана денз (хоржамий  кампани,  референдума  кампани чакхъяьннача дийнахьа  денз) цхьан  беттал  т1ехьа  а  ца  доаккхаш.  Цу моттигашка белгалъяьча  комиссей  хьалхара  кхетаче  уж в1ашаг1ъехкача органаша. Ханна  йолча  комиссей полномочеш  д1айолалу хьалхара кхетаче д1айихьача дийнахьа денз, соцаю из  в1ашаг1ъеллача  комиссено  оттаяьча хана.
10. Комисси д1аяккхарца арг1а йолча комиссе  дага бовла  бокъо  йолча  доакъашхой полномочеш соцаяц.

Корта 9. Чаккхен  положенеш
Статья 26. Ер Закон ч1оаг1денна д1аоттара  арг1а 

1. Ер Закон ч1оаг1денна д1аотт ер официально кепатехача дийнахьа денз.

2. Ер Закон  ч1оаг1денна д1аэттача дийнахьа денз д1адаьннараш ларх1а:
1) «Г1алг1ай Республика Хоржамий комиссейх» дола, 2007 шера 31  декабрера № 6-Р2 йола Г1алг1ай Республика Закон;
2) «Г1алг1ай Республика доазон хоржамий комиссех»  долча  Г1алг1ай Республика Закона хувцамаш юкъедахьарах» дола, 2003 шера 31  декабрера №63-РЗ йола Г1алг1ай Республика Закон;  
3) «Г1алг1ай Республика Хоржамий комиссейх» долча «Г1алг1ай Г1алг1ай Республика Закона хувцамаш юкъедахьара хьакъехьара» 2010 шера 3 июнера №29-РЗ йола Г1алг1ай Республика Закон;


4) «Г1алг1ай Республика Хоржамий комиссейх» долча «Г1алг1ай Г1алг1ай Республика Закона 4  статье хувцамаш юкъедахьарах»  дола  2010 шера 30  октябрера  №46-РЗ йола Г1алг1ай Республика Закон;

 
5) «Г1алг1ай Республика Конституцена юкъе тоадараш  юкъедахьарах» дола 2010 шера 11 октябрера №3 йола Г1алг1ай Республика Закон т1аэцарах, «Г1алг1ай Республика цхьайолча законодательни акташта, хувцамаш юкъедахьарах» долча 2011 шера 3 октябрерча №29-РЗ йолча Г1алг1ай Республика Закона 28   статья;
6) «Г1алг1ай Республика цхьайолча законодательни  акташта, хувцамаш  юкъедахьарах» долча 2012 шера  18  июнерча №17-РЗ  йолча Г1алг1ай Республика Закона 3  статья;

          7) «Г1алг1ай Республика Мехкда  харжара  арг1а  оттаярах, Г1алг1ай Республика цхьайолча законодательни  акташта, хувцамаш  юкъедахьарах»        долча  2013 шера  27 июнерча №15-РЗ  йолча Г1алг1ай Республика Закона 3  статья;


8) «Г1алг1ай Республика къаьсттача законодательни акташта      хувцамаш  юкъедахьарах»  долча 2015  шера 3  июнерча №36-РЗ   йолча    Г1алг1ай Республика Закона 3  статья;

           9) «Г1алг1ай Республика доазон хоржамий комиссейх» долча 2015  шера 3  июнера  №33-РЗ  йола  Г1алг1ай Республика Закон;

10) «Г1алг1ай Республика доазон хоржамий комиссейх»  долча 2015  шера 30  октябрера №49-РЗ   йола   Г1алг1ай Республика Закон;

11) «Г1алг1ай Республика цхьайолча законодательни акташта  хувцамаш юкъедахьарах» долча 2011 шера 31 маерча №15-РЗ йолча Г1алг1ай Республика Закона 2  статья.

  
Г1алг1ай Республика 

         

Мехкда  
                                                            Евкуров Ю.Б.

Закон 19-р (О системе избирательных комиссий)

